
nikumbukwe’. Akasema: “Kana
kwamba amechukia kufichua
matendo yake (ya Jihadi)”667.

526. Na imepokewa kutoka kwa ‘Amru
bin Taghlib kwamba aliletewa
Mtume wa Allah mali au ngawira
akaigawa. Aliwapa baadhi ya watu na
kuwaacha wengine. Ikamfikia kwamba
ambao amewaacha wamelalamika,
Basi Akamhimidi Allah, Akamsifu,
kisha akasema: “Amma Ba`ad,
Wallahi! Mimi nampa mtu na
namuacha mwingine, ninayemnyima
nampenda zaidi kuliko ninayempa.
Ninawapa watu niwaonao  mioyoni
mwao babaiko na papara, na wengine
nawaegemeza kwenye majaliwa ya
Allah mioyoni  mwao, ukwasi na kheri,
miongoni mwao ni ‘Amru bin Taghlib”.
Akasema ‘Amru bin Taghlib :
“Naapa kwa Allah! Sipendi mbadala
wa maneno ya Mtume wa Allah hata
kwa ngamia wekundu, (ambao
walikuwa wakithaminiwa sana na
Waarabu)”668.

667 Al-Bukhari na Muslim.
668 Al-Bukhari.

527. Imepokewa kutoka kwake
Hakiim bin Hizaam; kuwa Mtume

amesema: “Mkono wa juu ni
bora kuliko mkono wa chini,669

anza kwa wanaokutegemea. Na
bora ya sadaka ni ilio nje ya
kujitosha, Mwenye kujichunga
Allah atamwezesha. Na Mwenye
kujitosha  Allah atamtosha”670.

528. Na imepokewa kutoka kwa Abu
Sufyaan Swakhr bin Harb
kwamba Mtume wa Allah
amesema: “Msing’ang’anie katika
kuuliza. Wallahi! Haniombi miongoni
mwenu chochote, na nikampatia hicho
alichoomba nami nachukia habarikiwi
katika nilichompa”671.

669 Mkono wa juu ni wa kutoa na wa chini ni wa kupokea.
670 Al-Bukhari na Muslim. Na hii ni lafdhi ya Al-Bukhari. Na ipo Hadithi sawa na hii
ambayo imepokewa na Abu Hurayrah . Tafadhali tizama Hadithi nambari 296.
671 Muslim.

529. Na imepokewa kutoka kwake
Abu ‘Abdir-Rahmaan ‘Awf bin
Maalik Al-Ashja‘iy amesema
kuwa: Tulikuwa pamoja na Mtume
wa Allah watu tisa au nane au saba,
akasema: “Kwa nini  hamumbai
Mtume wa Allah? Tukanyoosha
mikono yetu tukasema: Tumekubali
(Bay‘ah)672 ewe Mtume wa Allah ?”,
Je, tukuba`i juu ya nini?” Akasema:
“Juu ya kumuabudu Allah wala
msimshirikishe na chochote, na
Swalah tano, na mumtii Allah”.
Akasema neno hafifu: (taratibu):
“Wala msiwaombe watu chochote”.
Hakika nimeona baadhi ya watu hao
hata akiangukwa na kikoto (kiboko),
haombi yoyote kumuokotea”673

672 Kumpatia ahadi ya kumuunga mkono (kum-bai’).
673 Muslim.
674 Al-Bukhari, Muslim na An-Nasai.

530. Na imepokewa kutoka kwake Ibn
‘Umar kwamba Mtume
amesema: “Itabaki kuomba kwa
mmoja wenu hadi atakapokutana na
Allah Aliyetukuka na hana katika uso
wake kipande cha nyama”674.

531. Na imepokewa tena kutoka
kwake Ibn ‘Umar kwamba
Mtume wa Allah alizungumza
kuhusu sadaka na kutoomba akiwa
juu ya minbari na akasema:
“Mkono wa juu ni bora kuliko
mkono wa chini. Mkono wa juu ni
wenye kutoa na wa chini ni wenye
kuomba”675.

532. Na imepokewa kutoka kwa Abu
Hurayrah kwamba Mtume wa
Allah amesema: “Mwenye kuomba
watu ili mali yake iongezeke, hakika
yeye anaomba kaa la moto676. Hivyo
ni juu yake ima kupunguza au
kuongeza”677.

533. Na imepokewa kutoka kwake
Samurah bin Jundub  kwamba
Mtume wa Allah amesema:
“Hakika kuomba inamjeruhi mtu
uso wake isipokuwa anapomuomba
mtu sultani678au kwa jambo ambalo
hapana budi (ila kuomba)”679.

675 Al-Bukhari na Muslim.
676 Qaadhi ‘Iyaadh amesema: “Hakika yeye ataadhibiwa katika Moto. Na pia huenda
ikawa kwa dhahiri yake, kwani mwenye kuchukua huwa ni kama kaa ambalo
anachomwa nalo kama ilivyothubutu katika Hadithi ya wenye kukataa kutoa Zakah”.
677 Muslim.
678 Amiri (kiongozi) kwa kutaka yaliyowajibishwa na Allah kama Zakah na nyinginezo.
679 At-Tirmidhy, na akasema ni Hadith Hasan Sahiih. Pia imenukuliwa na Abu Dawud,
An-Nasai na kusahihishwa na Ibn Hibbaan.

534. Na imepokewa kutoka kwa Ibn
Mas‘uud kwamba Mtume wa
Allah amesema: “Yeyote mwenye
kupatwa na shida (kama njaa na
ufakiri), kisha akaipeleka kwa watu
ili wamsaidie, shida yake hiyo
haitaondoka. Na yeyote mwenye
kuipeleka (kutaka usaidizi) kwa
Allah basi ataondoshewa na Allah
kwa haraka na kupatiwa riziki kwa
wakati wa karibu au baadae”680.

535. Na imepokewa kutoka kwake
Thawbaan kwamba Mtume wa
Allah amesema: “Yeyote atakaye
nidhaminia kwamba hatamuuliza
(kuomba) mtu yeyote kwa kitu
chochote basi kwake nitamdhaminia
Pepo. Nikasema: ‘Mimi’. Baada ya
hapo hakumuomba (yaani Thawbaan)
mtu yeyote kitu chochote”681

680 Abu Dawud na At-Tirmidhy, na akasema ni Hadith Hasan. Pia imenukuliwa na Ahmad
na Isnadi yake ni Hasan.
681 Abu Dawud kwa Isnadi iliyo Sahihi. Imenukuliwa pia na An-Nasai, nayo ni Sahihi.

536. Na imepokewa kutoka kwa Abu
Bishr Qabiiswah bin al-Mukhaariq
amesema: Nilibeba dhamana ya fidia
ya mauaji. Nilimwendea Mtume wa
Allah  kumuulizia hilo. Akasema :
“Ngojea mpaka itujie sadaka
tutakuamrishia chochote”. Kisha
akasema: “Ewe Qabiiswah!  Hakika
kuomba si halali ila kwa moja ya
matatu:

Mtu anayedaiwa, ni halali kwake
kuomba hadi alipate, kisha ajizuie;
Na mtu amepata maafa mali yake
ikaharibika. ni halali kwake kuomba
mpaka apate msimamo katika
maisha- au alisema:‘ “Kukidhi
maisha”. Na mtu amepata ufukara,
mpaka waseme watu watatu wenye
akili katika watu wake: ‘fulani
amepata njaa’. Ni halali kwake
kuomba mpaka apate msimamo wa
maisha au alisema, “Kukidhi
maisha”. Wasiokuwa hawa kuomba
ewe Qabiiswah ni haramu, anaekula
anakula haramu”682

682 Muslim, Abu Dawud na An-Nasai.
683 Al-Bukhari na Muslim. Tizama Hadithi nambari 264.

537. Na imepokewa tena kutoka kwa
Abu Hurayrah kuwa Mtume 
amesema: “Masikini si yule anaeranda
kwa watu anarudishwa kwa tonge
moja au mbili, na tende moja na tende
mbili, Ila masikini ni asiyepata cha
kumtosheleza wala hakuna anayemjua
ili ampe sadaka, wala hasimami
kuomba watu.”683.

58 - Mlango wa Ruhusa ya Kuchukua Kitu
Bila Kuomba

538. Na imepokewa kutoka kwa
Saalim bin ‘Abdillahi bin ‘Umar
kutoka kwa babake ‘Abdillahi bin
‘Umar kutoka kwa ‘Umar
kwamba amesema: “Mtume wa
Allah alikuwa akinipatia vitu
(zawadi), nami nilikuwa nasema,
‘Mpatie aliye fukara kuliko mimi’.
Akasema: ‘Chukua ikiwa utapewa
katika mali hii kitu chochote bila ya
wewe kutamani wala kuuliza
(kuomba). Ichukue na uitie katika
rasilimali au ukitaka itumie na
ukitaka unaweza kuitoa sadaka.
Usitamani kupata kitu kwa njia
nyengine’. Amesema Saalim:
‘Alikuwa ‘Abdullah (yaani babake)
hamuulizi (hamuombi) yeyote kitu
chochote wala harudishi kitu
alichopatiwa’684".

684 Al-Bukhari na Muslim.

59 - Mlango wa Kuhimizwa Kula kwa
Kazi ya Mkono wake na Kujizuia

Kuomba na Kupenda Kutoa

Allah Aliyetukuka amesema: “Na
itakapokwisha Swalah, tawanyikeni
katika ardhi mtafute fadhila za Al-
lah”. (62:10).

539. Imepokewa kutoka kwa Abu
‘Abdillahi Az-Zubayr bin Al-
Awwaam amesema: Mtume
wa Allah amesema: “Mmoja wenu
kuchukua kamba na kisha akaenda
mlimani, akaja na mzigo wa kuni na
kuziuza, Allah akakinga uso wake,
ni bora kwake kuliko kuomba watu,
ima wampe au wamnyime”685.

685 Al-Bukhari.

540. Na imepokewa kutoka kwa Abu
Hurayrah amesema: Mtume wa
Allah amesema: “Mmoja wenu
kubeba mzigo wa kuni mgongoni
mwake ni bora kwake  kuliko kuomba
yoyote, ampe au amnyime”686.

541. Na imepokewa tena kutoka kwa
Abu Hurayrah kwamba Mtume

amesema: “Alikuwa Dawud
 hali isipokuwa kwa chumo la

mkono wake”687.

542. Na imepokewa tena kutoka
kwa Abu Hurayrah kwamba
Mtume wa Allah amesema:
“Zakariyya alikuwa ni
seremala (akiendesha maisha yake
kwa kufanya kazi hiyo)”688.

543. Na imepokewa kutoka kwa Al-
Miqdaam bin Ma‘diykarib kwamba
Mtume amesema: “Hajakula mmoja
wenu chakula bora zaidi kuliko kile
anachokula kwa kufanya juhudi kwa
kutumia mikono yake. Na hakika
Nabii wa Allah Dawud alikuwa akila
chakula anachopata kwa mikono
yake”689.

686 Al-Bukhari, Muslim, At-Tirmidhy, An-Nasai na Maalik.
687 Al-Bukhari.
688 Muslim na Ahmad.
689 Al-Bukhari.

60 - Mlango wa Ukarimu na Kutoa katika
Njia za Kheri na kuwa na Imani kwa

Allah Aliyetukuka

Na amesema Aliyetukuka: “Na
chochote mtakacho kitoa Yeye
atakilipa” .(34:39).Na amesema
Aliyetukuka: “Na kheri yoyote
mnayotoa ni kwa nafsi zenu. Wala
msitoe ila kwa kutafuta wajihi wa
Allah. na kheri yoyote mtakayotoa
mtalipwa kwa ukamilifu, wala
hamtadhulumiwa” .(2:272).Na
amesema Aliyetukuka: “Na kheri
yoyote mnayotoa, basi kwa yakini
Allah anaijua”. (2:273).

544. Na imepokewa kutoka kwa Ibn
Mas‘uud kuwa; Mtume
amesema: “Hapana husuda ila katika
mawili: Mtu Allah amempa mali,
akamsalitisha katika kuimaliza
katika haki. Na Allah amempa mtu
hekima, anahukumu nayo na
anawaelimisha wengine”690.

690 Al-Bukhari na Muslim.

545. Na imepokewa tena kutoka kwa
Ibn Mas‘uud kwamba Mtume
wa Allah amesema: “Ni mtu gani
miongoni mwenu ambaye anaipenda
zaidi mali ya warithi wake kuliko mali
yake mwenyewe?” Tukasema: “Ewe
Mtume wa Allah! Hakuna miongoni
mwetu isipokuwa anaipenda mali
yake zaidi”. Akasema: “Hakika mali
yake ni ile aliyoitanguliza691 na mali
aliyoibakisha ni ya warithi wake”692.

546. Imepokewa kutoka kwa ‘Adiy bin
Haatim kwamba: “Nimemsikia
Mtume akisema: ‘Ogopeni Moto
ijapo kwa kipande cha tende moja”693.

547. Na imepokewa kutoka kwa
Jaabir kwamba amesema:
“Mtume hakuwahi kuombwa
kitu chochote mara zote, akasema:
hapana”694.

691 Kwa kutoa sadaka au akaitumia kwa chakula au nguo. Na hii Hadithi inatuhimiza
kutumia kinacho wezekana katika mali kwa njia za kheri na hivyo kupata manufaa
kesho Akhera.
692 Al-Bukhari na An-Nasai.
693 Al-Bukhari na Muslim.
694 Al-Bukhari na Muslim.



412

Riyaadhus - Swalihiin

548. Na imepokewa kutoka kwa Abu
Hurayrah kwamba Mtume
amesema: “Hakuna siku yoyote
inayopambazuka kwa waja isipokuwa
Malaika wawili huteremka, mmoja
wao anasema: ‘Ewe Mola! Mrudishie
mwenye kutoa (kile anachotoa kwa
wingi)’. Na mwengine naye anasema:
‘Ewe Mola! Mharibie mwenye kuzuia
(vitu vyake)’695".

549. Na imepokewa tena kutoka
kwa Abu Hurayrah kwamba
Mtume wa Allah amesema:
Amesema Allah Aliyetukuka:
“Ewe mwanadamu toa (katika njia
ya Allah) na Allah atakupatia”696.

695 Al-Bukhari, Muslim na Ahmad.
696 Al-Bukhari na Muslim.
697 Al-Bukhari na Muslim.

550. Na imepokewa kutoka  kwa
‘Abdillahi bin ‘Amru bin Al-‘Aas

kwamba kuna mtu mmoja
aliyemuuliza Mtume wa Allah :
“Ni Uislamu gani ulio bora?”
Akasema: “Kulisha watu chakula
na kuwatolea salamu unaowajua
na usiowajua”697.

551. Na imepokewa tena kutoka kwa
‘Abdillahi bin ‘Amru bin Al-‘Aas

 kwamba Mtume wa Allah
amesema: “Sampuli arobaini za

wema, ya juu kabisa ni kumwazima
mtu ngamia (jike) wa maziwa ili
apate maziwa (kisha amrudishie
mwenyewe). Hakuna mfanyaji
ambaye atafanya amali yeyote katika
hizi akitarajia thawabu zake na
kuswadikisha ile ahadi (aliyoahidiwa)
isipokuwa Allah humuingiza kwayo
Peponi”698.

552. Na imepokewa kutoka kwa Abu
Umamah Sudayyi bin ‘Ajlan
kwamba Mtume wa Allah
amesema: “Ewe mwanadamu!
Hakika lau utatafutia fadhila (hela)
za ziada itakuwa bora kwako, na
kuzuilia (kutotumia) ni shari kwako.
Hutalaumiwa kuwa na hela kwa
kadiri ya mahitaji yako. Na anza
kuitumia kwa wale wenye haki
kwako.”699.

698 Al-Bukhari. Tizama Hadithi nambari 138.
699 Muslim.

553. Na imepokewa kutoka kwake
Anas kwamba amesema:
Alikuwa katika Uislamu hakuombwa
chochote Mtume wa Allah
isipokuwa alimpatia. Na hakika alikuja
mtu, naye akampatia mbuzi wengi
sana waliojaa baina ya majabali mawili.
Huyu mtu aliporudi kwa watu wake
aliwaambia: “Enyi watu wangu
kuweni Waislamu kwani Muhammad
hutoa aina ya utoaji ambao haogopi
ufakiri”. Japokuwa mtu alikuwa
akisilimu kwa sababu ya pato la
kidunia, lakini baada ya muda
mchache, Uislamu unakuwa ni wenye
kupendwa zaidi na yeye kuliko dunia
na vilivyomo ndani yake700.

554. Na imepokewa kutoka kwa
‘Umar kwamba amesema:
Mtume wa Allah . Aligawanya
mali nami nikamwambia: “Ewe
Mtume wa Allah! Mbali na hawa
kuna watu wenye haki zaidi ya
kupatiwa kuliko hawa”. Akasema:
“Hakika wao wamenipatia uchaguzi
(kutumia uamuzi wangu). Hivyo,
wanatakiwa ima waniombe
waziwazi, nami nitawapatia au
waninasibishe na ubakhili, na mimi
si bakhili”701.

700 Muslim.
701 Muslim.

555.  Na imepokewa kutoka kwa
Jubayr bin Mutw‘im kwamba
amesema: Baada ya Vita vya Hunayn
tulikuwa tunarudi na Mtume ,
baadhi ya Mabedui walimzunguka
alipokuwa chini ya mti wakitaka
kupatiwa fungu lao (katika ngawira) na
mmoja wao akachukua shuka yake.
Mtume akasimama akasema:
“Nipatieni shuka yangu; lau
ningekuwa na neema nyingi sawa na
idadi ya majani katika huu
mchongoma ningewagawia baina
yenu na hamungeniona mimi kuwa
bakhili wala muongo wala mwoga”702.

556. Na imepokewa kutoka kwa Abu
Hurayrah kwamba Mtume wa Allah

amesema: “Sadaka haipunguzi
mali; na Allah anamuongezea utukufu
mwenye kusamehe. Na hakuna
anayenyenyekea kwa ajili ya Allah
Aliyetukuka isipokuwa humnyanyua
daraja yake”703.

702 Al-Bukhari.
703 Muslim.

557. Kutoka kwa Abu Kabshah
‘Amar bin Sa‘d Al-Anmaariy
amemsikia Mtume wa Allah
akisema: “Matatu naapa juu yake na
nakuwahadithieni hadithi ihifadhini:
Mali ya mja haipungui kwa sadaka,
wala mja   hakudhulumiwa chochote
akasubiri ila Allah humzidishia
utukufu, na hatafungua mja
mlango wa kuomba isipokuwa Al-
lah humfungulia mlango wa
ufukara, au neno mfano wake”. na
ninakuhadithieni hadithi  ihifadhini,
akasema:  “Hakika dunia ni kwa
watu wanne: Mja Allah amempa
mali na elimu naye akamcha mola
ndani yake, akaunganisha ndani
yake kizazi, na akajua ndani yake
haki za Allah, huyu ni daraja bora,
na cheo bora; na mja aliyepatiwa na
Allah elimu bila kupewa mali, naye
akawa na nia ya kweli, akasema: ‘Lau
kama ningekuwa na mali ningefanya
amali ya fulani’, yeye atakuwa katika
hiyo nia yake na ujira wa wote wawili
ni sawa; na mja aliyepewa na Allah
mali lakini hakuruzukiwa elimu, nae
anaifuja mali yake pasi na elimu. Yeye
hamchi Mola wake Mlezi kwayo na
wala haungi kizazi na wala hajui haki
za Allah juu yake, huyu atakuwa
katika daraja ya chini kabisa; na mja
ambaye hakuruzukiwa na Allah...

mali wala elimu, naye akawa
anasema: ‘Kwa hakika lau kama
ninegekuwa na mali ningefanya
amali ya fulani (amali ya mtu wa
tatu)’. Hiyo inapokuwa ndio nia
yake, wote watakuwa na madhambi
sawa”704.

558. Na imepokewa kutoka kwa
‘Aishah kuwa wao walichinja
mbuzi, (wakaigawa) Kisha Mtume
alimuuliza: “Imebaki nyama kiasi
gani?” Alijibu: “Haikubaki isipokuwa
mkono wake”. Akasema: “Imebaki
nyama yote ila mkono”705

704 At-Tirmidhy, na akasema ni Hadith Hasan Sahiih na pia Ahmad, nayo ni Hadithi
Sahihi.
705 At-Tirmidhy, na akasema ni Hadithi Sahihi, Isnadi yake ni Sahihi. Na maana ya hii
Hadithi ni kuwa chochote kinachotolewa sadaka unawekewa na ujira wake unakuwa
mkubwa kesho Akhera lakini kinacholiwa kinakuwa kimepotea.
706 Usizuie ulivyonavyo wala usiwanyime wale wanaohitaji msaada kutoka kwako.

559. Imepokewa kutoka kwake
Asmaa bint Abubakr As-Swiddiq

: Mtume wa Allah
aliniambia: “Usikusanye706 Allah
akakukatia riziki”. Na katika
riwaya nyingine: “Toa sadaka kwa
mali yako au anfahii (toa) au andhihii
(kutoa) wala usizuie mali yako kwa
kuhesabu (kwa kuhofia itapungua),
Allah asije akakunyima rehma zake
na wala usiwanyime watu kwa ile

fadhila uliyopatiwa na hivyo Allah
akakunyima”707.

707 Al-Bukhari na Muslim.
708 Al-Bukhari na Muslim.
709 Amesema at-Tirmidhy: “Wanasema wanavyuoni miongoni mwa Ahlus Sunnah wal
Jama‘ah: Tunaamini Hadithi hizi wala hatuoti kuzifananisha wala hatusemi vipi?”
710 Al-Bukhari na Muslim.

560. Na imepokewa kutoka kwa Abu
Hurayrah kwamba amemsikia
Mtume wa Allah akisema: “Mfano
wa bakhili na yule anayetoa, ni kama
mfano wa watu wawili waliovaa juba
za chuma, mikono yao imelazimika
kwenda kwenye maziwa na mitulinga
yao. Ama yule mkarimu (mwenye
kutoa sadaka) akawa kila anapotoa
sadaka linatanuka mpaka linafunika
vidole vyake, na linafunika alama zake
zote. Na ama yule bakhili hataki kutoa
kitu chochote ila zile kona hushikilia
mahali pake na kuzidi kumbana, naye
atakuwa anaitanua na wala
haitanuki”708.

561. Na imepokewa tena kutoka kwa
Abu Hurayrah kuwa Mtume wa Allah
amesema: “Mwenye kutoa sadaka
kama tende moja, kwenye chumo zuri,
Allah hakubali isipokuwa kizuri,
hakika Allah Ataipokea kwa Mkono
Wake wa kuume, kisha Atamletea
(sadaka hiyo), kama mmoja wenu
anavyolea mtoto wa farasi wake,
mpaka iwe kama mlima709”710.

562. Na imepokewa kutoka kwa Abu
Hurayrah kwamba Mtume

amesema: “Mtu alipokuwa
anatembea jangwani, alisikia sauti
katika wingu: ‘Nyweshea bustani la
fulani’. wingu hilo likakaribia na
kumimina maji yake kwenye ardhi
mawe. Maji hayo yakaenea katika
kijito na kumiminika katika behewa
kubwa.  Akafuata maji akamuona
mtu amesimama ndani ya bustani
lake  anagawa maji kwa jembe lake.
Akamwambia: ‘Ewe mja wa Allah,
jina lako nani?’ Akasema:  “fulani’.
Akataja jina ambalo amelisikia
katika wingu. Akamwambia: ‘Ewe
mja wa Allah! kwa nini unaniuliza
jina langu?’ Akasema: ‘Nilisikia sauti
katika wingu ambalo haya ndio maji
yake ikisema: Nyweshea  bustani la
fulani kwa jina lako. Unafanya nini
katika hili?”.  Akasema: ‘Kwa sababu
umeniuliza hili, Mimi naangalia
kinachotoka humo, na kutoa sadaka
thuluthi yake, na familia yangu
thuluthi, na narudisha humo
(shambani) thuluthi yake’711".

711 Muslim.

61 - Mlango wa Kukatazwa Ubakhili na Uchoyo

712 Muslim. Tizama Hadithi nambari 203.

Amesema Allah Aliyetukuka: “Na ama
mwenye kufanya ubakhili, na asiwe na
haja ya wenzake, Na akakanusha lilio
jema, Tutamsahilishia yawe mazito!
Na mali yake yatamfaa nini atapo
kuwa anadidimia?”.(92:8–11). Na
amesema Aliyetukuka: “Na mwenye
kuepushwa na uchoyo wa nafsi yake,
basi hao ndio walio fanikiwa” . (64:16).

563. Na imepokewa kutoka kwa Jaabir
kwamba Mtume amesema:

“Ogopeni dhuluma, kwani dhuluma,
ni giza kwa mwenye kuifanya Siku ya
Kiyama. Na ogopeni (tahadharini) na
ubakhili, kwani ubakhili ndio
uliowaangamiza waliokuwa kabla
yenu. Huu (ubakhili) uliwapelekea
wao kumwaga damu na kuhalalisha
vilivyo haramu”712.

62 - Mlango wa Kupendelea Wengine na Kusaidiana

Amesema Allah Aliyetukuka: Bali
wanawapendelea kuliko nafsi zao,
ingawa wao wenyewe ni wahitaji”.
(59:9).Na amesema Aliyetukuka:
“Na huwalisha chakula, juu ya
kukipenda kwake, masikini, na
yatima, na wafungwa...”. (76:8–11).

564. Na imepokewa kutoka kwa Abu
Hurayrah ambaye amesema:
Alikuja mtu kwa Mtume na
akamwambia: “Mimi nina njaa”.
Mtume akatuma kwa mmoja wa
wakeze, Alimjibu: “Naapa kwa
aliyekutuma kwa haki sina chochote
isipokuwa maji”. Kisha akamtuma
kwa mwingine, akasema mfano
wake: “Naapa kwa aliyekutuma kwa
haki sina isipokuwa maji. “Mtume

akauliza: “Nani atamkirimu huyu
usiku wa leo?”, Akasema mtu  katika
Ansari: “Mimi, Ewe Mtume wa Al-
lah”. Akaenda naye nyumbani
kwake, akamwambia mkewe:
“Mkirimu mgeni wa Mtume wa Al-
lah ”. Katika riwaya: alimwambia:

“Je, una chochote?” Akasema: “La,
Isipokuwa chakula cha watoto”.
Akasema: Washughulishe na vitu,
wakitaka chakula walalishe. Na
anapoingia mgeni wetu zima
koroboi, na muonyeshe kuwa
tunakula.  Wakakaa, na mgeni akala,
Wao wakalala na njaa. Kulipo
pambazuka alikwenda kwa Mtume

na akamwambia: “Hakika Allah
ameshangazwa kwa kitendo chenu
cha usiku kwa mgeni wenu”713.

565. Na imepokewa tena kutoka
kwa Abu Hurayrah kwamba
Mtume wa Allah amesema:
“Chakula cha wawili kinatosha
watatu, na chakula cha watatu
kinatosha wanne”714. Na katika
riwaya ya Muslim kutoka kwa
Jaabir : Mtume amesema:
“Chakula cha mmoja kinatosha
wawili, na chakula cha wawili
kinatosha wanne, na chakula cha
wanne kinatosha wanane”.

713 Al-Bukhari na Muslim.
714 Al-Bukhari, Muslim na At-Tirmidhy.

715 Muslim.
716 Ni nguo inayovaliwa chini ya tumbo kusitiri aura (uchi) mfano wa kikoi (au kitambi).

566. Na imepokewa kutoka kwa Abu
Sa‘iid al-Khudriy amesema:
“Tulipokuwa katika safari pamoja na
Mtume mara akaja mtu akiwa
amepanda kipandio chake na huku
anatizama kuliani na kushotoni kwake.
Akasema Mtume wa Allah : ‘Yeyote
ambaye ana kipando cha ziada
(mnyama wa kupanda) basi ampatie
(kama sadaka) asiyekuwa nao; na
yoyote mwenye ziada ya chakula basi
atoe sadaka kwa asiyekuwa nacho’.
Mtume akaendelea kutaja aina
tofauti ya mali mpaka tukadhania
kuwa hapana haki ya mmoja wetu
kuwa na ziada ya chochote”715 .

567. Na imepokewa kutoka kwa Sahl
bin Sa‘d kuwa mwanamke
alimjia Mtume wa Allah na shuka
iliyofumwa akasema: “Nimeifuma
kwa mikono yangu ili nikuvalishe”.
Mtume akaichukua kwani alikuwa
anaihitaji, Aliivaa kama izari716 yake
(kikoi). Mtu akasema: “Nipe mimi
kwani ni kizuri sana”. Akasema:
“Ndio”. Mtume akakaa katika kikao,
aliingia ndani, akakikunja na
kumpelekea. Watu wakamwambia:

“Hukufanya vizuri kwani Mtume
alikivaa kwa kuwa anakihitaji nawe
ukamuomba akupatie huku ukijua
kuwa yeye hamrudishi mtupu
mwenye kumuomba”. Akasema:
“Wallaahi mimi sikumuomba ili
nikivae, bali nimemuomba ili iwe sanda
yangu”. Akasema Sahl: “Hiyo ndiyo
iliyokuwa sanda yake”717.

717 Al-Bukhari.
718 Al-Bukhari na Muslim.

568. Na imepokewa kutoka kwa
Abu Musa kuwa Mtume wa
Allah amesema: “Al`Ash`ary
wanapoenda vitani au chakula cha
ukoo kikipungua Madinah,  wana
jumuisha  walivyonavyo katika
nguo moja, kisha wanagawana
baina yao sawasawa katika chombo
kimoja. Hivyo, wao ni pamoja na
mimi, nami ni pamoja na wao”718.

63 - Mlango wa Kushindana katika Mambo
Yanayohusu Akhera na Kutaka

Vitu vya Baraka

Amesema Allah Aliyetukuka:
“...Na katika hayo washindanie
wenye kushindana”.(83:26).

569.Na imepokewa kutoka kwa Sahl
bin Sa‘d kwamba Mtume wa
Allah aliletewa kinywaji, naye
akanywa kidogo. Kulikuwa na
kijana719 upande wake wa kulia na
wazee upande wake wa kushoto.
Mtume akamwambia yule kijana:
“Je, utanipatia idhini niwapatie hawa
(yaani wazee)?” Akasema yule
kijana: “Ewe Mtume wa Allah!
Naapa kwa Allah kuwa simpatii
nafasi hiyo yeyote baada yako”.
Hivyo, Mtume wa Allah alimpatia
kinywaji kilichobaki720.

719 Huyu kijana alikuwa ni Ibn ‘Abbaas .
720 Al-Bukhari na Muslim.

570. Na imepokewa kutoka kwa Abu
Hurayrah kwamba Mtume
amesema: “Wakati Nabii Ayyub

alikuwa akioga uchi, mara
nzige wa dhahabu akadondoka juu
yake. Alijaribu kumshika kwa nguo
yake, Allah Aliyetukuka akamwita:
‘Ewe Ayyub!, Je sikuwa mwenye
kukutosha wewe  kama uonavyo?”.
Akasema: Ndio! lakini mimi sitosheki
na baraka zako”721.

721 Al-Bukhari.

64 - Mlango wa Ubora wa Tajiri Mwenye
Kushukuru na Kuchuma Mali na Halali na

 Kuitumia kwa Njia Iliyoamriwa

Amesema Allah Aliyetukuka:
“Ama mwenye kutoa na
akamchamngu, Na akaliwafiki lilio
jema, Tutamsahilishia yawe
mepesi” .(92:5–7).Na amesema
Aliyetukuka: “Na mchamngu
ataepushwa nao, Ambaye hutoa
mali yake kwa ajili ya kujitakasa.
Na wala si kwa kuwa yupo yeyote
aliye mfanyia hisani ndio
anamlipa. Ila ni kutaka radhi ya
Mola wake Mlezi aliye juu kabisa.
Naye atakuja ridhika!”. (92:17-21). 
Na amesema Allah Aliyetukuka:
“Mkizidhihirisha sadaka ni vizuri;
na mkizificha mkawapa mafakiri
kwa siri basi hivyo ni kheri kwenu,
na yatakuondoleeni baadhi ya
maovu yenu. Na Mwenyezi Mungu
anazo khabari za mnayoyatenda”.
(2:271). Na amesema Aliyetukuka:
“Kabisa hamtafikia wema mpaka
mtoe katika vile mnavyo vipenda.

Na kitu chochote mnacho kitoa
basi hakika Mwenyezi Mungu
anakijua”. (3:92).

571. Na imepokewa kutoka kwa Ibn
Mas‘uud kwamba Mtume
amesema: “Hapana kuoneana wivu
ila kwa mambo mawili: Mtu
aliyepewa na Allah mali na akawa
anaitumia katika njia ya haki
(kujikurubisha na Allah pamoja na
kutii) na mtu ambaye amepatiwa na
Allah hekima, naye anahukumu
watu kwayo na kuifundisha”722.

572. Na imepokewa kutoka kwa Ibn
‘Umar kwamba Mtume
amesema: “Hapana hasadi (wivu) ila
kwa watu wawili: Mtu ambaye
amepatiwa Qur’ani na Allah, naye
akawa amesimama imara nayo kwa
kuisoma na kutekeleza maamrisho
yake mchana na usiku; na mwengine
ni yule aliyepatiwa mali na Allah,
naye akawa anaitoa (sadaka) mchana
na usiku”723.

722 Al-Bukhari na Muslim.
723 Al-Bukhari na Muslim.

573. Na imepokewa kutoka kwa Abu
Hurayrah kwamba mafakiri wa
Muhajirina walikuja kwa Mtume wa
Allah na kumwambia: “Wenye mali
nyingi wamenyakuwa daraja za juu na
neema za daima”. Akasema: “Na
inakuwa vipi hilo?” Wakasema: “Wao
wanaswali kama tunavyoswali,
wanafunga kama tunavyofunga,
wanatoa sadaka nasi hatutoi, wanaacha
watumwa wala hatuachi”. Akasema
Mtume wa Allah : “Je niwafundishe
kitu mtawafikia nacho waliowapiteni,
na mtawashinda wa baada yenu, wala
hakuna bora kuliko nyinyi ila
atakayefanya mnavyofanya?”
Wakasema:  “Ndio ewe Mtume wa
Allah”. Akasema: “Msabihini724 Allah,
muhimidini Allah725 na leteni takbiri
baada ya kila Swala mara thelathini na
tatu”.  Walirudi tena mafakiri wa
Muhajirina kwa Mtume wa Allah
wakasema: “Ndugu zetu wenye mali
wamesikia tunayofanya, wakafanya
mfano wake?” Akasema Mtume wa
Allah : “Hiyo ni fadhila ya Allah
anampa amtakaye”726.

724 Kwa kusema Subhanallah.
725 Kwa kusema Alhamdullillah.
726 Al-Bukhari na Muslim, na hii ni lafdhi ya riwaya ya Muslim.

65 - Mlango wa Kukumbuka Mauti na
Kupunguza Matarajio

Amesema Allah Aliyetukuka: “Kila
nafsi itaonja mauti. Na bila ya shaka
mtapewa ujira wenu kaamili Siku ya
Kiyama. Na atakaye epushwa na Moto
na akatiwa Peponi basi huyo amefuzu.
Na maisha ya dunia si kitu ila ni starehe
ya udanganyifu”. (3:185). Na amesema
Aliyetukuka: “Na haijui nafsi yoyote
itachuma nini kesho. Wala nafsi yoyote
haijui itafia nchi gani”. (31:34). “Na
unapofika muda wao hawatakawilia
hata saa moja wala hawatatangulia”.
(7:34). Na amesema Aliyetukuka: “Enyi
mlioamini! Yasikusahaulisheni mali
yenu, wala watoto wenu,
kumkumbuka Allah. Na wenye
kufanya hayo ndio walio khasirika. Na
toeni katika tulicho kupeni kabla
hayajamfikia mmoja wenu mauti, tena
hapo akasema: Mola wangu Mlezi!
Huniakhirishi muda kidogo nipate

kutoa sadaka, na niwe katika watu
wema? Wala Allah hataiakhirisha
nafsi yoyote inapo fika ajali yake; na
Allah anazo khabari za mnayo
yatenda”. (63:9–11). Na amesema Al-
lah Aliyetukuka: “Mpaka yanapo
mfikia mmoja wao mauti, husema:
Mola wangu Mlezi! Nirudishe. Ili
nitende mema sasa badala ya yale
niliyo yaacha. Wapi! Hii ni kauli
aisemayo yeye tu. Na nyuma yao kipo
kizuizi mpaka siku watapo fufuliwa.
Basi litapo pulizwa baragumu hapo
hautakuwapo ujamaa baina yao siku
hiyo, wala hawataulizana. Ama wale
ambao mizani zao zitakuwa nzito, hao
ndio wenye kufanikiwa. Na wale
ambao mizani zao zitakuwa nyepesi,
hao ndio walio zitia khasarani nafsi
zao, na katika Jahannamu watadumu.
Moto utababua nyuso zao, nao
watakuwa na nyuso zilizo kunjana. Je!
Hazikuwa Aya zangu mkisomewa, na
nyinyi mkizikanusha?” Hadi kauli
yake Taalaa: Mlikaa muda gani katika
ardhi kwa hisabu ya miaka?
Watasema: Tulikaa siku moja au
sehemu ya siku. Basi waulize
wanaohesabu. Atasema: Nyinyi
hamkukaa ila kidogo, laiti mnge kuwa
mnajua. Je! Mlidhani kwamba
tulikuumbeni bure na kwamba nyinyi

kwetu hamtarudishwa?”. (23: 99 –115).
Na amesema Allah Aliyetukuka: “Je!
Wakati haujafika bado kwa walio
amini zikanyenyekea nyoyo zao kwa
kumkumbuka Mwenyezi Mungu na
haki iliyo teremka? Wala wasiwe kama
walio pewa Kitabu kabla yao, muda
wao ukawa mrefu, kwa hivyo nyoyo
zao zikawa ngumu, na wengi wao
wakawa wapotovu”. (57:16).

574. Na imepokewa kutoka kwa Ibn
‘Umar akisema: “Mtume wa
Allah alishika mabega yangu
akasema: ‘Kuwa duniani kana
kwamba ni mgeni au mpita njia’.
Ibn ‘Umar alikuwa akisema:
‘Na ukichelewa usingoje asubuhi,
na unapopambazuka  usingoje
jioni. Na chukua uzima wako kwa
ajili ya maradhi yako. Na chukua
uhai wako kabla ya mauti yako”727.

727 Al-Bukhari.

575. Na imepokewa tena kutoka
kwa Ibn ‘Umar kwambaMtume
amesema: “Haifai kwa Muislamu
ambaye ana kitu cha kuusia (kitu
ambacho kinaweza kurithiwa na
warithi wake) kulala masiku
mawili ila tayari ameandika usia
wake”728. Na katika riwaya ya Mus-
lim: “Analala masiku matatu”.
Amesema Ibn ‘Umar: “Haijapita
kwangu usiku mmoja baada ya
kusikia maneno haya kutoka kwa
Mtume wa Allah isipokuwa nina
usia wangu”.

576. Na imepokewa kutoka kwake
Anas amesema: “Alichora
Mtume mistari mingi akasema: Huyu
ni mwanadamu na ‘Msitari huu ni
ajali yake. Akiwa hivyo anajiwa na
msitari wa karibu”  (yaani mauti)”729.

728 Al-Bukhari na Muslim, hii ni lafdhi ya al-Bukhari. Na hii ni dalili ya ulazima wa
kuandika wasiya.
729 Al-Bukhari, At-Tirmidhy na Ibn Maajah.

577. Na imepokewa kutoka kwa Ibn
Mas‘ud amesema: “Mtume

alichora hati ya mraba,  akachora
msitari katikati nje yake. Akachora
mistari midogo kuelekea huu wa
kati toka upande wake ambao uko

katikati. Akasema: ‘Huyu ni
mwandamu, na hii ni ajali yake
imemzunguka, au imeshamkuta.
Na huu ulio nje ni matarajio yake,
hii mistari midogo ni mitihani,
Unapomkosa huu basi anapatwa na
huu; unapomkosa huu anakutwa
na huu’730".

578. Na imepokewa kutoka kwa Abu
Hurayrah , Mtume wa Allah
amesema: “Harakisheni kufanya amali,
kabla ya mambo saba: Je, mnangojea
ufakiri unaosahaulisha, au utajiri
unaopoteza, au maradhi yenye
kuharibu siha, au uzee unaoharibu
akili, au mauti ya ghafla, au kuja kwa
Dajjaal naye ni shari iliyojificha
inayongojewa, au Kiyama. Na Kiyama
ni tukio gumu na chungu”731.

730 Al-Bukhari, At-Tirmidhy na Ibn Maajah.
731 At-Tirmidhy, ambaye alisema ni Hadith Hasan. Hii ni Hadith Dhaif kwani katika
Isnadi yake yupo Muharrar bin Haaruun, ambaye Al-Haafidh katika At-Taqriib
amesema: “Anakataliwa”. Na imepokewa kwa njia nyengine ambayo katika Isnadi yupo
mtu asiyejulikana.

Mauti (Ajali)       -

Vipingamizi  -

Matarajio (Tamaa)       -

579. Na imepokewa tena kutoka kwa
Abu Hurayrah kuwa Mtume
wa Allah amesema: “Zidisheni
Kukumbuka kiondoa ladha”  (yaani
umauti)”732.

580. Na imepokewa kutoka kwa
Ubayy bin Ka‘b kuwa: Mtume
wa Allah Alikuwa akiamka
thuluthi ya mwisho ya usiku na
kusema: “Enyi watu! Mtajeni Allah!
Tetemeko limekuja, likifuatiwa na
raa-di, mauti yamekuja na yalio
ndani yake”. Nikamuuliza: “Ewe
Mtume wa Allah! Mimi nimeongeza
kukuswalia. Je, nikutengee kiasi gani
kwenye Swala yangu?” Akasema:
“Unavyotaka”. Nikasema: “Je, robo?”
Akasema: “Unavyo penda na
ukizidisha ni bora kwako”. Nikasema:
“Je, nusu?” Akasema: “Unavyo penda
na ukizidisha ni bora kwako”.
Nikasema: “Je. thuluthi mbili (2/3)?”
Akasema: “Unavyo penda na
ukizidisha ni bora kwako”. Nikasema:
“Je, nijaalie swala yangu yote ni yako?”

732 At-Tirmidhy, na akasema ni Hadith Hasan na pia Ahmad Ibn Maajah. Na Isnadi yake
ni Hasan na imesahihishwa na Ibn Hibbaan. Na imenukuliwa na Al-Bazzaar na At-
Tabarani kutoka kwa Anas katika mlango huo huo. Amesema Al-Haythamiy:
“Na Isnadi za Hadithi hizi mbili ni Hasan”. Na imenukuliwa pia na At-Tabarani kutoka
kwa Ibn ‘Umar na At-Tirmidhy kutoka kwa Abu Sa‘iid Al-Khudriy , kwa
hivyo Hadithi hii ni Sahihi.

Akasema: “Basi utatoshwa hamu
yako, na kufutiwa dhambi yako”733.

733 At-Tirmidhy, na akasema ni Hadith Hasan na pia imepokewa na Ahmad. Na Isnadi
yake ni Hasan.

66 - Mlango wa Kupendeza Kuzuru Makaburi kwa
Wanaume na Anachosema

Mwenye Kuzuru

581. Na imepokewa kutoka kwa
Buraydah kwamba Mtume
wa Allah amesema: “Nilikuwa
nimekukatazeni kuzuru makaburi,
Sasa yazuruni”734.

582. Na imepokewa kutoka kwa
‘Aishah  amesema: Mtume wa
Allah kila inapokuwa zamu yake,
Mtume wa Allah , alikuwa  anatoka
mwisho wa usiku kuelekea Baqii‘ na
anasema: “Amani juu yenu Waumini
wa nyumba hii, Yamekujieni
mlioahidiwa, Mmetangulizwa   wakati
maalumu. Na hakika sisi akitaka Al-
lah tutakutana nanyi. Ewe Mola wangu
wasamehe watu wa Al`Baqi`i Al-
Gharqad, (yenye michongoma)”735.736

734 Muslim, Abu Dawud, An-Nasai na At-Tirmidhy, ambaye katika riwaya yake kuna
ziada: “Kwani (huko kuzuru makaburi) kutawakumbusha Akhera”.
735 Katika sehemu hii ya makaburi iliyopo Madinah kulikuwa na michongoma mingi
nayo ikakatwa lakini jina likabaki vile vile.            736 Muslim.

583. Na imepokewa kutoka kwa
Buraydah kuwa Mtume
alikuwa akiwafundisha dua wakitoka
kwenda makaburini aseme mmoja
wao: “Amani juu yenu watu wa
nyumba hizi miongoni mwa Waumini
na Waislamu. Na hakika sisi akitaka
Allah tutakutana nanyi. Tunamuomba
Allah sisi na nyinyi afya”737.

584. Na imepokewa kutoka kwa Ibn
‘Abbaas ambaye amesema:
Mtume wa Allah alipita katika
makaburi ya Madinah akayakabili
kwa uso wake na kusema: “Amani
iwashukie enyi watu wa makaburi.
Allah atusamehe sisi na nyinyi.
Nyinyi mumetutangulia nasi
tunawafuatia”738.

737 Muslim.
738 At-Tirmidhy, na akasema ni Hadith Hasan. Katika Isnadi yake yupo Qaabuus bin Abu
Dhwabyaan, ambaye sio madhubuti lakini inatiliwa nguvu na hadithi mbili zilizotangulia
(Hadithi ya ‘Aishah na Buraydah) hivyo kuifanya kuwa Hasan kama alivyosema at-
Tirmidhy.

67 - Mlango wa Karaha ya Kutamani Umauti kwa
 Sababu ya Dhara Iliyomkumba na Haina Tatizo

 Ikiwa Anahofia Fitna katika Dini

585. Na imepokewa kutoka kwa Abu
Hurayrah kwa Mtume wa
Allah amesema: “Asitamani mmoja
wenu mauti kwani kama ni mtu
mwema huenda akazidisha amali
njema. Na ama akiwa ni mtu muovu
(mwenye kufanya madhambi) huenda
akatubia (na kutadaraki yaliyopita)”739.
Katika riwaya ya Muslim kutoka kwa
Abu Hurayrah Mtume wa Allah

amesema: “Asitamani mmoja wenu
umauti wala asiwe ni mwenye
kujiombea kabla hayajamfikia, kwani
akiaga dunia amali yake yote hukatika.
Na kwa hakika umri wa Muumini
hauongezeki ila huleta kheri zaidi”.

739 Al-Bukhari, Muslim na Ahmad, na hii ni lafdhi ya Al-Bukhari.

586. Na imepokewa kutoka kwake
Anas kwamba Mtume
amesema: “Asitamani mmoja wenu
mauti kwa sababu ya madhara
yaliyomsibu. Ikiwa hapana budi
mpaka atamani basi aseme: ‘Ewe
Mola wangu nipe uhai ikiwa una
kheri na mimi na unifishe ikiwa
kuaga dunia kwangu ni kheri
kwangu”740

587. Na imepokewa kutoka kwake
Qays bin Abu Haazim amesema:
Tulimtembelea Khabbaab bin al-Aratt

alipokuwa mgonjwa. Mishipa
yake ya damu ilikuwa imefunguliwa
mahali saba. Alituambia: “Hakika
sahibu zetu waliotangulia wamepita,
Dunia haikuwapunguza. Kwa hakika
sisi tumepata ambayo hayana mahali
isipokuwa  udongo741. Na lau sio
Mtume kutukataza kuomba mauti
ningeyaomba”. Kisha Tulimzuru mara
nyingine tukamkuta anajenga ukuta
wake, Akasema: “Hakika Muislamu
analipwa kwa kila kitu anachotoa
isipokuwa kitu anachokijalia katika
huu udongo”742.

740 Al-Bukhari na Muslim.
741 Yaani kuvifukia vitu hivyo katika ardhi ukihofia kuibiwa. Na katika riwaya ya At-
Tirmidhy inasema: “Hakika nilikuwa pamoja na Mtume wa Allah similiki hata
dirhamu moja lakini kwa wakati huu katika nyumba yangu nina dirhamu elfu arobaini”.
742 Al-Bukhari na Muslim.

68 - Mlango wa Kujichunga na Kuacha
 Mambo Yenye Shaka

Amesema Allah Aliyetukuka: “Na
mlifikiri ni jambo dogo, kumbe mbele
ya Allah ni kubwa” .(24:15). “Hakika
Mola wako Mlezi yupo kwenye
mavizio anawavizia” .(89:14).

588. Na imepokewa kutoka kwa An-
Nu‘man bin Bashiir ambaye
amesema: Nimemsikia Mtume wa
Allah akisema: “Hakika halali
iko wazi na haramu iko wazi; na
baina ya vitu hivi viwili kuna
mambo yenye shaka, watu wengi
hawayajui. Basi mwenye kuepuka
mambo yenye shaka, hakika
amehifadhi Dini yake na heshima
yake. Na mwenye kuingia kwenye
mambo ya shaka ameingia kwenye
haramu, kama mchunga
anayechunga pambizoni mwa
mpaka anachelea kulisha humo,
Jueni, hakika kila mfalme
ana mpaka, na jueni kuwa hakika
mpaka wa Allah ni maharamisho
yake. Jueni kuwa hakika katika
mwili kuna kinofu, kikitengemaa
utatengemaa mwili wote,
kikiharibika utaharibika mwili
wote, Jueni kuwa huo ni moyo ”743.

743 Al-Bukhari na Muslim.

589. Na imepokewa kutoka kwake
Anas kwamba Mtume
aliona tende njiani, akasema: “Lau
kama mimi sikuhofia kuwa hii
tende ni ya sadaka ningeila”744.

590. Na imepokewa kutoka kwa An-
Nawwaas bin Sam‘aan ya kwamba
Mtume alisema: “Kutenda wema
ni tabia nzuri, na kitendo kiovu ni
chenye kukukera katika nafsi yako
na ukachukia watu wakuone
nacho”745.

591. Na imepokewa kutoka kwake
Waabiswah bin Ma‘bad
kwamba nilikuja kwa Mtume wa
Allah , naye akaniuliza: “Je,
umekuja kuuliza juu ya kutenda
wema?” Nikamwambia: “Ndio”.
Akasema: “Ushauri moyo wako.
Kutenda wema ni kufanya lenye
kutuliza nafsi, na ukatulia moyo; na
kitendo kiovu ni chenye kukera
kwenye nafsi na kutaradadi kifuani
hata kama wamekutolea fatwa
watu (kuwa chafaa)”746.

744 Al-Bukhari na Muslim.
745 Muslim.
746 Hadithi Hasan tumeipokea katika Musnadi mbili za Maimamu wawili: Ahmad bin
Hanbal na Ad-Darimiy kwa Isnadi iliyo Hasan. Katika Isnadi yake yupo Ayyub bin
‘Abdillahi bin Makraz naye hajulikani, lakini ipo Hadithi iliyonukuliwa na Ahmad
katika mlango huu kutoka kwa Abu Tha‘labah kwa Isnadi Sahihi, hivyo kuitilia nguvu.

592. Na imepokewa kutoka kwa Abu
Sirwa‘ah ‘Uqbah bin Al-Haarith

kwamba alimuoa binti wa
Abu Wahab bin ‘Aziiz, akaja kwake
mwanamke aliyemwambia: “Hakika
mimi nimemnyonyesha ‘Uqbah na
mkewe”. ‘Uqbah akamwambia:
“Sijui kama wewe umeninyonyesha
wala hujanijulisha hilo”. Akafunga
safari kuelekea Madinah kwa Mtume
wa Allah na alipofika alimuuliza
(kuhusu jambo hilo). Mtume wa
Allah alimwambia: “Vipi, na tayari
ushaelezwa747?” ‘Uqbah alimuacha
mkewe huyo na kuoa mwanamke
mwengine748.

747 Yaani umejulishwa kuwa yeye ni dadako wa kunyonya na hivyo hamuwezi kukaa
kama mume na mke.
748 Al-Bukhari.
749 At-Tirmidhy, An-Nasai na Ahmad, na akasema At-Tirmidhy kuwa ni Hadith Hasan
Sahiih. Na Isnadi yake ni Sahihi na imesahihishwa na Ibn Hibbaan.

593. Na imepokewa kutoka kwa Al-
Hasan bin ‘Ali kuwa alisema:
“Nimehifadhi kutoka kwa Mtume
wa Allah : “Acha lenye kukutia
shaka kwa lisilokutia shaka”749.

594. Na imepokewa kutoka kwa
‘Aishah amesema: Abubakr
As-Siddiq alikuwa na kijana
aliyekuwa akimtolea mapato.
Abubakr alikuwa akila humo. Akaja
siku moja na kitu na Abubakr akala.
kijana Akamwambia: “Unajua nini
hiki?” Akasema Abubakr: “Ni nini
hicho?” Akasema: “Nilimfanyia
uchawi mtu katika jahiliyyah (ujinga)
na sikujua uchawi ila nilimhadaa.
Alikutana nami na kunipa kitu hicho
ambacho umekula”. Abubakr alitia
mkono wake kwenye mdomo na
kutapika chote kilichokuwa ndani ya
tumbo lake750.

595. Na imepokewa kutoka kwa
Naafi‘ kwamba ‘Umar bin Al-
Khattaab alikuwa anawapatia
Muhajirina wa mwanzo elfu arobaini
na akawa anampatia mtoto wake elfu
tatu na mia tano. Akaambiwa: “Yeye
pia ni miongoni mwa Muhajirina
kwa nini unampunguzia kiwango
chake?” Akawaambia: “Hakika yeye
alihama na babake, hivyo hawi sawa
na yule aliyehama peke yake”751.

750 Al-Bukhari.
751 Al-Bukhari.



445

Riyaadhus - Swalihiin

752 At-Tirmidhy, na akasema ni Hadith Hasan. Na katika Isnadi yake yupo ‘Abdillahi bin
Yazid ad-Dimishqiy, naye ni dhaifu hivyo kuifanya Hadithi hii kuwa dhaifu.

596. Na imepokewa kutoka kwa
‘Atiyyah bin ‘Urwah As-Sa‘adiy
ambaye ni Sahaba kwamba
Mtume wa Allah amesema:
“Hakuna mja atakayefika daraja ya
uchamngu mpaka aache yale
mambo yasiyo na tatizo lolote
kama tahadhari kwa yale yenye
madhara”752.



446

Riyaadhus - Swalihiin

69 - Mlango wa Kupendekeza Kujitenga Wakati wa
Uharibifu na Ufisadi au Hofu ya Fitna katika Dini au

Kujiingiza katika Haramu na Shaka

Amesema Allah Aliyetukuka: “Basi
kimbilieni kwa Allah, hakika mimi
ni mwonyaji kwenu wa kubainisha
nitokae kwake”.(51:50).

597. Na imepokewa kutoka kwa Sa‘d
bin Abu Waqqaas ambaye
amesema: Nimemsikia Mtume wa
Allah akisema: “Hakika Allah
anampenda mja mchamngu mwenye
utajiri wa nafsi na asiyejionesha”753.

598. Na imepokewa kutoka kwa Abu
Sa‘iid al-Khudriy amesema: Mtu
alisema: “Ewe Mtume wa Allah! Mtu
gani bora zaidi?” Akasema: “Muumini
anayepigana kwa nafsi yake na mali
yake katika njia ya Allah”. Akasema:
“Kisha ni nani?” Akasema: “Kisha mtu
aliyejitenga katika bonde miongoni
mwa mabonde akimuabudu Mola
wake Mlezi”. Kat ika r iwaya:
“Anamcha Allah na kuacha watu
na shari yake (kutowaudhi)”754.

753 Muslim.          754 Al-Bukhari na Muslim.

599. Na imepokewa tena kutoka
kwa Abu Sa‘iid Al-Khudriy
kwamba Mtume wa Allah
amesema: “Wakati upo karibu
ambapo mali bora ya Muislamu
itakuwa ni mbuzi wengi ambao
atakwenda nao juu ya jabali au
sehemu ya mvua ili kuilinda Dini
yake kutokana na fitna”755.

755 Al-Bukhari.
756 Ni wingi wa neno Qaraat, lenye maana ya jina la kipimo maalumu cha dhahabu
chenye wizani wa 1/24 ya dinari.
757 Al-Bukhari.

600. Na imepokewa kutoka kwa Abu
Hurayrah kwamba Mtume
amesema: “Allah hakutuma Nabii, ila
Nabii huyo alichunga mbuzi”.
Masahaba wakauliza: “Hata wewe?”
Akasema: “Ndio, nilikuwa nikichunga
kwa watu wa Makkah na nikilipwa
Qaraarit756”757.

601. Na imepokewa tena kutoka kwa
Abu Hurayrah kwamba
Mtume wa Allah amesema:
“Maisha yaliyo bora miongoni mwa
watu ni mtu kushika hatamu za
farasi katika njia ya Allah.
Anampanda kwenye mgongo wake
na kuruka nae (kwenda haraka) pindi
tu anaposikia sauti ya vita (kuwa
vipo tayari) au mfano wake wa fazaa.
Anakimbilia sehemu hiyo akiwa
tayari kupigana au kudhania kuwa
atapata shahada au kwa yule mtu
anayejitenga na mbuzi wake
wachanga juu ya mlima miongoni
mwa hii milima au akawa anaishi
kati ya moja ya mabonde. Na hapo
anasimamisha Swalah na kutoa
Zakah na kutekeleza ‘Ibadah ya Mola
wake Mlezi mpaka yatakapomfikia
yeye umauti na wala haingilii maisha
ya watu ila kwa kutaka kheri”758.

758 Muslim.

70 - Mlango wa Fadhila za Kutangamana na Watu,
Kuhudhuria Mikusanyiko yao, Kushuhudia Kheri,

Kushiriki katika Vikao vya Dhikri Pamoja nao,
Kutembelea Wagonjwa, Kuhudhuria Jeneza Zao,

Kukidhi Haja za Masikini Miongoni Mwao,
Kuwaongoza Wajinga Wao na Mengineyo katika
 Maslahi yao na Mwenye Kuweza au Kuamrisha

 Mema na Kukataza Mabaya na Kutoa katika Nafsi
 Yake Uchafu na Kusubiri Maudhi na Shida

Jua ya kwamba kutangamana na watu kwa njia niliyoitaja ndio yenye
kupendeza759 Ndio njia iliyokuwa ikifuatwa na Mtume na Manabii
wote na hivyo hivyo Makhalifa waongofu na waliokuja baada yao
miongoni mwa Masahaba na Tabiina. Na pia hiyo ilikuwa ndio sifa ya
waliokuja baada yao miongoni mwa wanavyuoni Waislamu na wabora
wao. Na hii ndiyo madhehebu ya Tabiina wengi na wale waliokuja baada
yao. Na kwayo ndio amesema ash-Shafi‘i, na Ahmad na Mafakihi wengi.
Amesema Allah Aliyetukuka: “Na saidianeni kwa wema na uchamungu”
(5:2). na kuna aya nyingi katika mlango huu.

759 Haya yanatiliwa nguvu na Hadithi Sahihi ya Ibn ‘Umar iliyonukuliwa na
Ahmad na At-Tirmidhy: “Muumini ambaye anatangamana na watu na kusubiri adha
zao (maudhi yao) ni bora kuliko Muumini ambaye hatangamani na watu wala hasubiri
juu ya maudhi yao”.

*********************



450

Riyaadhus - Swalihiin

71 - Mlango wa Unyenyekevu na Kuinamishia
 Bawa Waumini

Amesema Aliyetukuka: “Na
watwae kwa upole wanao kufuata
miongoni mwa Waumini”. (26:215).
Na amesema Aliyetukuka: “Enyi
mlioamini! Atakaye iacha miongoni
mwenu Dini yake, basi Allah atakuja
leta watu anao wapenda nao
wanampenda, wanyenyekevu kwa
Waumini na wenye nguvu juu ya
makafiri”. (5:54). Na amesema
Aliyetukuka: “Enyi watu! Hakika
Sisi tumekuumbeni kutokana na
mwanamume na mwanamke. Na
Tumekujaalieni kuwa ni mataifa na
makabila ili mjuane. Hakika aliye
mtukufu zaidi kati yenu kwa Allah
ni huyo aliye mchamngu zaidi katika
nyinyi”.(49:13). Na amesema
Aliyetukuka: “Basi msisisifu nafsi
zenu. Yeye anamjua sana mwenye
kujikinga na maovu” .(52:32). Na
amesema Aliyetukuka: “Na hao
watu wa mnyanyukoni watawaita
watu wanaowajua kwa alama zao.
Watasema: Kujumuika kwenu

hakukufaini kitu, wala hicho mlicho
kuwa mnafanyia kiburi. Je, hawa sio
wale mlio kuwa mkiwaapia kuwa
Allah hatawafikishia rehema. Ingieni
Peponi, hapana hofu kwenu, wala
hamtahuzunika”. (7:48–49).

602. Na imepokewa kutoka kwa
‘Iyaadh bin Himaar kwamba
Mtume wa Allah amesema: “Hakika
Allah amenifunulia Wahyi kuwa
nyenyekeeni hadi yoyote asijifakhiri
mtu juu ya mwingine, wala yoyote
asimfanyie uadui mwingine”760.

760 Muslim.
761 Muslim.
762 Al-Bukhari na Muslim.

603. Na imepokewa kutoka kwa Abu
Hurayrah kwamba Mtume wa
A l l a h a m e s e m a : “ S a d a k a
haipunguzi mali; na Allah
anamuongezea utukufu mwenye
kusamehe. Na hanyenyekei yoyote
kwa ajili ya Allah Aliyetukuka
isipokuwa Allah humnyanyua ”761.

604. Na imepokewa kutoka kwa Anas
kuwa alipita mbele ya watoto

na akawasalimia. Na hapo akasema:
“Mtume alikuwa akifanya hivyo”762.

605. Na imepokewa tena kutoka kwa
Anas kuwa alisema: “Kijakazi
miongoni mwa vijakazi wa Madinah
alikuwa anaweza kuushika mkono
wa Mtume na akawa anakwenda
naye popote anapotaka ili amweleze
shida yake”763.

606. Na imepokewa kutoka kwa Al-
Aswad bin Yaziid ambaye amesema,
‘Aishah aliulizwa: “Je, Mtume

alikuwa akifanya nini nyumbani?”
Alisema: “Alikuwa akiwahudumikia
na kuwasaidia watu wake wa
nyumbani, lakini wakati wa Swalah
unapofika alikuwa akitoka kwenda
kuswali”764.

607. Na imepokewa kutoka kwa Abu
Rifaa‘ah Tamim bin Usay
ambaye amesema: “Nilifika kwa
Mtume wa Allah akiwa anakhutubu,
nami nikamuuliza: ‘Ewe Mjumbe wa
Allah! Mtu mgeni amekuja kuuliza
kuhusu Dini yake kwani yeye hajui
chochote kuhusu Dini yake?’ Mtume
wa Allah alinikabili na kuacha
hotuba aliyokuwa akitoa na akaja
kwangu. Aliletewa kiti, akakikalia.

763 Al-Bukhari.
764 Al-Bukhari na Ahmad.

Akawa ananifundisha aliyofundishwa
na Allah. Kisha alijia hutuba yake
akaitimiza ”765.

608. Na imepokewa kutoka kwa
Anas kwamba Mtume wa
Allah alikuwa akilamba vidole
vyake vitatu baada ya kumaliza kula.
Amesema Anas kwamba Mtume

amesema: “Tonge la mmoja wenu
likianguka basi aondoe uchafu
ulioingia na kisha alile na wala
asimwachie shetani”. Na pia
ameamuru kufuta kabisa sahani
(aliyolia mmoja wenu) na akasema:
“Hakika nyinyi hamujui ni chakula
chenu kipi kina baraka”766.

609. Na imepokewa kutoka kwa Abu
Hurayrah kwamba Mtume

amesema: “Allah hakutuma
Nabii, ila Nabii huyo alichunga
mbuzi”. Wakasema Masahaba zake:
“Hata wewe?” Akasema: “Ndio,
nilikuwa nikichunga kwa watu wa
Makkah na nikilipwa Qaraarit767”768.

765 Muslim.
766 Muslim.
767 Ni wingi wa neno Qaraat, lenye maana ya jina la kipimo maalumu cha dhahabu
chenye wizani wa 1/24 ya dinari.
768 Al-Bukhari.

610. Na imepokewa tena kutoka kwa
Abu Hurayrah kwamba Mtume

amesema: “Lau ningealikwa kwa
chakula cha muundi au bega
ningeitikia na lau ningepatiwa zawadi
ya muundi au bega ningekubali
(ningepokea)”769.

611. Na imepokewa kutoka kwa
Anas amesema: Ngamia wa
Mtume wa Allah alikuwa akiitwa
‘Adhbaa’, naye hakuwa akimruhusu
ngamia yeyote amshinde. Wakati
mmoja alikuja bedui aliyekuwa na
ngamia mchanga aliyempita ngamia
wa Mtume . Jambo hilo lilikuwa
gumu sana kwa Waislamu mpaka
Mtume akatambua hilo. Akasema:
“Ni haki kwa Allah kukutojikweza
chochote duniani  ila atakishusha”770.

769 Al-Bukhari.
770 Al-Bukhari.

72 - Mlango wa Kuharamishwa Kibri na Kujiona

Amesema Aliyetukuka: “Hayo ndiyo
makaazi ya Akhera, tumewafanyia
wale wasio taka kujitukuza duniani
wala ufisadi. Na mwisho mwema ni wa
wachamngu”.(28:83). Amesema
Aliyetukuka: “…..wala usitembee
katika nchi kwa maringo….” (31:18)
Amesema Aliyetukuka: “Wala
usiwabeuwe watu, wala usitembee
katika nchi kwa maringo. Hakika
Mwenyezi Mungu hampendi kila
anaye jivuna na kujifakhirisha.” (31:18)
“Hakika Qaruni alikuwa katika watu
wa Musa, ila aliwafanyia dhulma. Na
tulimpa khazina ambazo funguo zake
zinawatopeza watu wenye nguvu,
Walipo mwambia watu wake:
Usijigambe!, Hakika Mwenyezi Mungu
hawapendi wanao jigamba”. (28:76)
Hadi kauli yake: Basi tukamdidimiza
yeye na nyumba yake ardhini;”(28:76-
81).

612.Na imepokewa kutoka kwa
‘Abdillahi bin Mas‘uud kwamba
Mtume amesema: “Hataingia
Peponi yeyote ambae katika moyo
wake kuna chembe ya kiburi”.
Akasema mtu mmoja: “Hakika mtu
anapenda kuwa na nguo nzuri na
viatu vizuri?” Akasema: “Hakika
Allah ni Mzuri na anapenda vizuri771.
Kiburi ni kukataa haki kwa kujiona
na kuyarudisha kwa mwenyewe na
kuwaona watu wengine kuwa
duni”772.

771  Hilo la kuvaa vizuri si katika kiburi.
772  Muslim, Abu Dawud na At-Tirmidhy
773  Muslim.

613. Na imepokewa kutoka kwa
Salamah bin ‘Amru bin Al-Akwa‘

kwamba: “Kuwa mtu mmoja
alikula mbele ya Mtume kwa
mkono wa kushoto. Mtume
Akasema: ‘Kula kwa kwa kulia’.
Akasema: ‘Siwezi’. Akasema:
‘Hutaweza’. Hakuna kilichomzuia
kufuata agizo la Mtume isipokuwa
kibri, hivyo hakuweza tena
kuunyanyua  mdomoni mwake”773.

614. Na imepokewa kutoka kwa
Haarithah bin Wahb  kwamba:
Nimemsikia Mtume akisema: “Je,
niwaeleze nyinyi kuhusu watu wa
Peponi? Kila dhaifu na mwenye
kudhoofishwa774. Lau ataapa kwa
Allah, Allah atamtekelezea. Je,
siwapashi habari juu ya watu wa
Motoni? Ni kila mkavu, safihi na
mwenye kiburi”775.

615. Na imepokewa kutoka kwa Abu
Sa‘iid al-Khudriy kwamba
Mtume amesema: “Pepo na Moto
zilibishana. Moto ukasema: ‘Ndani
yangu watakaa majabari na wenye
kiburi’. Na Pepo ikasema: ‘Ndani
yangu watakaa madhaifu miongoni
mwa watu na masikini wao’. Allah
akaamua baina yao: ‘Hakika yako
wewe, Pepo ni Rehema Yangu
ninamrehemu kwako nimtakaye. Na
hakika yako wewe, Moto ni adhabu
Yangu, ninawaadhibu kwako
nimtakaye. Na ni juu Yangu
kuwajaza nyote wawili”776.

774 “Dhaifu” ina maana udhaifu wa nafsi yake kwa sababu ya unyenyekevu wake na
udhaifu wa hali yake hapa duniani. Na “mwenye kudhoofishwa” ni watu kumuona
duni na kumchukia na kujifakhirisha kwake.
775 Al-Bukhari na Muslim.
776 Muslim na Ahmad.

616. Na kutoka kwa Abu Hurayrah
kuwa Mtume wa Allah

amesema: “Allah hamwangalii
Siku ya kiama mwenye kuburuza
kikoi chake kwa kiburi”777.

777  Al-Bukhari, Muslim na Maalik katika “Al-Muwatta’”
778  Muslim.
779  Muslim na Abu Dawud.

617. Na imepokewa tena kutoka kwa
Abu Hurayrah kwamba Mtume
wa Allah amesema: “Watu watatu
Allah hatazungumza778 nao Siku ya
Kiyama wala hatawatakasa wala
hatawaangalia: Mzee mzinifu, na
mfalme mwongo na fakiri mwenye
kiburi”.

618. Na imepokewa tena kutoka kwa
Abu Hurayrah kuwa Mtume
wa Allah amesema: “Amesema
Allah Aliyetukuka: Utukufu  ni kikoi
changu; na kiburi ni  shuka  Yangu;
Mwenye kushindana Nami katika
moja wapo nitamuadhibu”779

619. Yeye amesema: Mtume wa
Allah amesema: Mtu akiwa
anatembea kat ika pambo
akijiona nafsini mwake. Nywele
zake zimechanwa, anajivuna
katika kutembea  kwake. Allah
akamdidimiza ardhini ,  Yeye
anadidimia ardhini hadi siku ya
kiama.”780.

780  Al-Bukhari na Muslim.
781  At-Tirmidhy, na akasema hii ni Hadith Hasan. Na katika Isnadi yake yupo ‘Umar  bin
Raashid Al-Yamaamiy, naye ni dhaifu.

620. Na imepokewa kutoka kwa
Salamah bin Al-Akwa‘ kuwa
Mtume wa Allah amesema:
“Anaendelea mtu kujitenga na
watu na kuwa ni mwenye kiburi
mpaka anaandikwa pamoja na
wenye kiburi na hivyo kupatiwa
adhabu sawa na wale wenye
kiburi”781.

73 - Mlango wa Tabia Njema

782  Al-Bukhari na Muslim.
783  Al-Bukhari na Muslim.

Amesema Allah Aliyetukuka: “Na bila
shaka una tabia njema kabisa”. (68:4).
Na amesema Aliyetukuka: “Na
wazuiyao ghadhabu na wanaosamehe
watu; na Allah anawapenda wafanyao
ihsani”. (3:134).

621. Na imepokewa kutoka kwa
Anas amesema: “Mtume wa
Allah alikuwa ni mwenye tabia
nzuri kuliko watu wote”782.

622. Imepokewa tena kutoka kwa
Anas amesema: “Sijashika
dibaji wala hariri laini zaidi kuliko
kiganja cha Mtume wa Allah ,
Wala sijasikia harufu nzuri kuliko
harufu ya Mtume wa Allah ,
Hakika nilimtumikia Mtume wa
Allah miaka kumi, hakuniambia
kabisa: ‘Ah’. Na wala hakuniambia
kwa kitu nilichofanya kwa nini
umefanya?, Wala kwa kitu ambacho
sikufanya, lau ungefanya hivi?”783

623. Na imepokewa kutoka kwa Swa‘b
bin Jaththaathah amesema:
“Nilimpatia hadiya Mtume wa Allah

ya punda, naye akanirudishia.
Alipoona alama ya sikitiko katika uso
wangu, alisema: “Sijairudisha zawadi
yako ila ni kwa sababu ya kuwa
tumeshahirimia784”785.

624. Imepokewa kutoka kwa An
Nawwaas bin Sam‘aan
amesema: Nilimuuliza Mtume
kuhusu wema na dhambi akasema:
“Wema ni tabia nzuri, na dhambi ni
iliokera nafsini mwako na ukachukia
watu kuiona”786.

625. Na imepokewa kutoka kwa
‘Abdillahi bin ‘Amru bin Al-‘Aas

amesema: “Hakuwa Mtume
wa Allah ni mwenye kuzungumza
maneno machafu wala kuyasikiliza”.
Na alikuwa akisema: “Hakika aliye
bora miongoni mwenu ni yule
mwenye tabia nzuri”787.

784  Yaani alikuwa amevaa ihramu kwa ajili ya kuelekea kwenye Ibada Hijjah.
785  Al-Bukhai na Muslim.
786  Muslim na At-Tirmidhy.
787  Al-Bukhari, Muslim, At-Tirmidhy na Ahmad.

626. Na imepokewa kutoka kwa Abu
Dardaa kwamba Mtume
amesema: “Hakuna kitu chochote
kilicho kizito zaidi katika mizani ya
Muumini Siku ya Kiyama kuliko
tabia nzuri. Na hakika Allah
anamchukia mwenye kutoa maneno
machafu na ya kishenzi”788.

788  At-Tirmidhy, na akasema ni Hadith Hasan Sahiih. Katika Isnadi yake yupo Ya‘laa bin
Mamlik ambaye hakuaminiwa isipokuwa na Ibn Hibbaan. Lakini sehemu ya mwanzo
imenukuliwa na Ahmad na Abu Dawud kwa njia nyengine na Isnadi yake ni sahihi, na
akaisahihisha Ibn Hibbaan. Na sehemu ya pili ina ushahidi wa Hadithi ya ‘Abdillahi
bin ‘Amru iliyonukuliwa na Ahmad na nyengine ni Hadithi ya Usamah bin
Zayd iliyonukuliwa na Ahmad na kusahihishwa na Ibn Hibbaan, hivyo kuifanya Hadithi
hii kuwa Sahihi.
789  At-Tirmidhy, na akasema ni Hadith Hasan Sahiih na pia imepokewa kwa Ahmad na
Ibn Maajah. Na Isnadi yake ni Hasan na ameisahihisha Ibn Hibbaan.

627. Na imepokewa kutoka kwa
Abu Hurayrah amesema:
Aliulizwa Mtume wa Allah kwa
mambo ambayo yatawaingiza
watu wengi Peponi?” Akasema:
“Uchaji wa Allah na tabia nzuri”.
Na akaulizwa kuhusu mambo
ambayo yatawaingiza wengi
Motoni. Akasema: “Ulimi na
sehemu za siri”789.

628. Na imepokewa tena kwa Abu
Hurayrah kwamba Mtume
wa Allah amesema: “Muumini
mkamilifu wa Imani ni mzuri wao

wa tabia, na wabora wenu ni
wabora wenu kwa wake zao”790.

629. Na imepokewa kutoka kwa
‘Aishah amesema: Nimemsikia
Mtume wa Allah akisema: “Hakika
Muumini anafikia kwa tabia nzuri
daraja ya mfungaji mwenye kusimama
usiku ”791.

630. Na imepokewa kutoka kwa Abu
Umamah al-Baahiliy ; Mtume
wa Allah amesema: “Mimi ni
mdhamini wa nyumba ya chini
Peponi kwa mwenye kuacha
kujionesha japo ana haki. Na nyumba
ya katikati ya Peponi, kwa mwenye
kuacha uongo, japokuwa kwa
kufanya mzaha. Na kwa nyumba
iliyo sehemu ya juu kabisa Peponi
kwa mwenye tabia nzuri”792.

790  At-Tirmidhy, na akasema ni Hadith Hasan Sahiih na pia imepokewa kwa Ahmad. Na
Isnadi yake ni Hasan na imasahihishwa na Ibn Hibbaan na Al-Haakim. Na Hadithi hii
ina ushahidi kwa Hadithi ya ‘Aishah iliyonukuliwa na Ahmad, At-Tirmidhy
na al-Haakim kwa lafdhi: “Hakika ni katika ukamilifu wa Waumini katika Imani zao ni
kuwa na ubora wa tabia na kuwa wapole kwa wake zao”.
791  Abu Dawud, na ameisahihisha Ibn Hibbaan. Na pia ina ushahidi ulio sahihi kutoka
kwa bi Hurayrah iliyonukuliwa na al-Haakim.
792  Hadith Sahiih, iliyopokewa na Abu Dawud kwa Isnadi iliyo Sahiih.  Na Isnadi yake ni
Qawiy (yenye nguvu). Na pia ina ushahidi wa Hadithi ya Mu‘adh bin Jabal iliyopo
katika At-Tabarani na nyengine katika At-Tirmidhy kutoka kwa Anas .

631. Na imepokewa kutoka kwa Jaabir
kuwa Mtume wa Allah

amesema: “Hakika wapendwa wenu
zaidi kwangu, na wakaribu wenu zaidi
wa kukaa nami Siku ya Kiyama, ni
wazuri wenu zaidi wa tabia. Na
wabughudhiwa wenu zaidi kwangu,
wambali wenu zaidi wenu zaidi
kwangu Siku ya Kiyama ni wale ma-
tharthar793 na mutashaddiquun794,  na
mutafayhiquun”. Wakasema: “Ewe
Mtume wa Allah! Hakika tunawajua
ma-tharthar na mutashaddiquun lakini
hawa mutafayhiquun ni kina nani?”
Akasema: “Wenye kiburi”795.

793  Ni wale wenye kuzungumza sana kwa kujikalifisha.
794  Ni wanaorefusha mazungumzo yao kwa watu na wanazungumza kwa kujaza midomo
yao kwa majisifu.
795  At-Tirmidhy, na akasema ni Hadith Hasan, na Isnadi yake ni Hasan. Na katika mlango
huo huo imepokewa na Ahmad kutoka kwa Abu Tha‘labah na akaisahihisha
Ibn Hibbaan na pia Ahmad kutoka kwa Abu  Hurayrah .

74 - Mlango wa Upole, Umakini na Utaratibu

Amesema Allah Aliyetukuka: “Na
wazuiyao ghadhabu na wanaosamehe
watu; na Alla anawapenda wafanyao
ihsani”. (3:134).Amesema Allah
Aliyetukuka: “Shikamana na
kusamehe, na amrisha mema, na
jitenge na majaahili” .(7:199).Na
amesema Aliyetukuka: “Mema na
maovu hayalingani. Pinga uovu kwa
lilio jema zaidi. Hapo yule ambaye
baina yako naye pana uadui atakuwa
kama rafiki jamaa wa kukuonea
uchungu. Lakini hawapewi wema huu
ila wanao subiri, wala hawapewi ila
wenye bahati kubwa” .(41:34–35). Na
amesema Aliyetukuka: “Na anaye
subiri, na akasamehe, hakika hayo ni
katika mambo ya kuazimiwa” .(42: 43).

632. Na imepokewa kutoka kwa Ibn
‘Abbaas amesema: Mtume
wa Allah alimwambia Ashajj
‘Abdil-Qays: “Hakika wewe una
sifa mbili anazozipenda Allah:
Uvumilivu na uthabiti na kuacha
haraka”796.

633. Na imepokewa kutoka kwa
‘Aishah kwamba Mtume wa
Allah amesema: “Hakika Allah ni
Mpole na anapenda upole katika
mambo yote”797.

634.Imepokewa kutoka kwa
‘Aishah kuwaMtume
amesema: “Hakika Allah ni Mpole,
hivyo anapenda upole, na anatoa
kwa upole asichotoa kwa ukali na
wala kwa chengine chochote mbali
na upole na ulaini”798.

635. Na imepokewa kutoka kwa
‘Aishah kwamba Mtume
amesema: “Hakika upole unafanya
kitu kiwe kizuri, na pindi upole
unapoondolewa katika kitu chochote
isipokuwa uzuri wake huondoka”799.

796  Muslim na Abu Dawud, ambaye ameongeza mwisho wake: “Akasema: ‘Ewe Mtume
wa Allah! Je, haya ni maumbile yangu au Allah ndiye aliyenipatia?’ Akasema: ‘Bali
Allah ndiye aliyekutunukia’. Akasema: ‘Sifa zote njema anastahiki Allah aliyenitunukia
sifa hizi mbili ambazo zinapendwa na Allah na Mtume Wake”.
797  Al-Bukhari, Muslim na Ahmad.
798  Muslim.
799  Muslim.

636. Na imepokewa kutoka kwa Abu
Hurayrah amesema: Bedui
mmoja alikojoa Msikitini, watu
wakamsimamia ili kumpiga, Mtume
akasema: “Muacheni na mwagieni
ndoo ya maji juu ya mkojo wake.
Hakika nyinyi mmetumwa
kurahisisha, wala hamkutumwa
kufanya uzito”800.

637. Na imepokewa kutoka kwa
Anas ; Mtume amesema:
“Rahisisheni wala msiyafanye uzito,
na toeni bishara wala msifukuze.”801.

638. Na imepokewa kutoka kwa
Jariir bin‘Abdillahi amesema:
“Nimemsikia Mtume wa Allah
akisema:“Anayeharimishiwa
(kukosa) upole amekosa kheri
zote”802.

639. Na imepokewa kutoka kwa
Abu Hurayrah ; Mtu mmoja
alimwambia Mtume : “Niusie”.
Akasema: “Usighadhibike”. Akakariri
mara nyingi. Mtume Akasema:
“Usighadhibike”803.
800  Al-Bukhari.
801  Al-Bukhari na Muslim.
802 Muslim lakini lafdhi “Kullahu” haipo katika hii riwaya yake nayo inapatikana katika
riwaya ya Abu Dawud.
803  Al-Bukhari.

640. Na imepokewa kutoka kwa Abu
Ya‘laa Shaddaad bin Aws
kwamba Mtume amesema: “Hakika
Allah ameamrisha ihsani (wema) kwa
kila kitu. Kwa hivyo, mkiuwa uweni
vizuri; na mkichinja chinjeni vizuri.
Kila mmoja wenu akitie makali kisu
chake, na akipunguzie uchungu
kichinjwa chake”804.

804  Muslim, Abu Dawud, At-Tirmidhy, An-Nasai
805  Al-Bukhari na Muslim.
806  At-Tirmidhy, na akasema ni Hadith Hasan, lakini katika Isnadi yake yupo ‘Abdillahi
bin ‘Amru Al-Awdiy ambaye haaminiwi isipokuwa na Ibn Hibbaan.

641. Na imepokewa kutoka kwa
‘Aishah amesema: Mtume wa
Allah hakupewa fursa ya kuchagua
baina ya mambo mawili katu
isipokuwa alichagua jepesi lao,
madamu si dhambi, Ikiwa ni dhambi
huwa mbali nalo zaidi. Mtume wa
Allah hakulipiza kisasi kwa nafsi
yake katika jambo lolote isipokuwa
mipaka ya Allah inapokiukwa, kwa
hilo hulipiza kisasi kwa ajili ya Allah,
Aliyetukuka”805.

642. Na imepokewa kutoka kwa Ibn
Mas‘uud kuwa Mtume wa
Allah amesema: “Niwajulishe nyinyi
ambaye moto ni haramu kwake?. ni
haramu kwa kila wa karibu, mwepesi,
laini, mwepesi806

75 - Mlango wa Kusamehe na Kupuuza Wajinga

Amesema Allah Aliyetukuka:
“Shikamana na kusamehe, na amrisha
mema, na jitenge na majaahili”. (7:199).
Na amesema Aliyetukuka: “Basi
samehe msamaha mzuri”. (15:85).Na
amesema Aliyetukuka: “Na
wasamehe, na waachilie mbali. Je!
Nyinyi hampendi Mwenyezi Mungu
akusameheni?...”.(24:22).Amesema
Aliyetukuka: “Na wazuiyao ghadhabu
na wanaosamehe watu; na Allah
anawapenda wafanyao ihsani”.(3:134).
Na amesema Aliyetukuka:  “Na anaye
subiri, na akasamehe, hakika hayo ni
katika mambo ya kuazimiwa”. (42:43).

643. Na imepokewa kutoka kwa
‘Aishah kuwa alimuuliza
Mtume : “Je umefikwa na siku
ngumu zaidi kuliko Siku ya
Uhud?” Akasema: “Hakika
nimekutana na watu wako, na
ilikuwa ngumu zaidi kutoka kwao
kuliko siku ya ‘Aqabah, Siku hiyo
nilijipeleka kwa Ibn ‘Abdil Yaaliil
bin ‘Abdi Kulaal, hakunijibu
nililolitaka. Niliondoka nami nikiwa

mzito juu ya uso wangu. Nilifarijika
nilipofika Qarn Ath-Tha‘alib,
Niliponyanyua kichwa changu na
kuona kulikuwa na kiwingu
ki l ichokuwa kimenifunika.
Nilipotazama nikamuona Jibril, aliita
akisema: ‘Hakika Allah Aliyetukuka
amesikia kauli ya kaumu yako kwako,
na walivyokujibu, Allah Amekutumia
Malaika wa jabali umuamuru
unachotaka wafanyiwe’. Malaika wa
jabali aliniita akanisalimia, Kisha
akasema: ‘Ewe Muhammad! Hakika
Allah amesikia kauli ya watu wako, na
mimi ni Malaika wa majabali. Na
hakika amenituma Mola wangu
kwako uniamuru amri yako; Utakacho,
Ukitaka nitawasaga na haya majabali
mawili’. Akasema Mtume : ‘Bali
napenda Allah atoe katika migongo yao
watakaomuabudu Allah Peke Yake
hawamshirikishi Yeye na chochote’807".

807  Al-Bukhari na Muslim.

644. Na imepokewa kutoka kwa
‘Aishah kuwa: Mtume wa
Allah hakupiga kitu chochote
kwa mkono wake na wala
hakumpiga mwanamke wala
mjakazi isipokuwa anapopigana
jihadi katika njia ya Allah.  Na
hakulipiza kisasi kwa lolote
alilofanyiwa yeye isipokuwa
inapovukwa mipaka ya Allah
katika alivyoviharamisha Allah
Aliyetukuka, hapo ndio alikuwa
akilipiza kisasi”808.

645. Na imepokewa kutoka kwa
Anas amesema: Nilikuwa
nikitembea pamoja na Mtume wa
Allah akiwa amevaa shuka la
Najran lililokuwa na ugumu
pembezoni mwake. Akamkuta
njiani Mbedui ambaye alimshika na
kumvuta kwa shuka lake hilo kwa
nguvu. Nilipomwangalia Mtume

katika shingo yake akiwa
ameathirika kwa ule ugumu wa
pembezoni wa shuka lake kwa ile
nguvu kubwa ya kuvutwa. Kisha
alisema: ‘Ewe Muhammad! Toa
amri nipatiwe katika ile mali ya
Allah uliyokuwa nayo’. Mtume
alimwangalia na kucheka, kisha
akaamrisha apatiwe sehemu katika
mali hiyo”809.

808  Muslim.
809  Al-Bukhari na Muslim.

646. Na imepokewa kutoka kwa Ibn
Mas‘uud amesema: Kana
kwamba ninamwangalia Mtume
wa Allah akimzungumzia Nabii
miongoni mwa Manabii ambaye
alipigwa na watu wake mpaka
akawa anatoka damu; alipokuwa
anaifuta hiyo damu usoni alikuwa
anasema: “Ewe Mola wangu
wasamehe watu wangu kwani wao
hawajui”810.

810  Al-Bukhari na Muslim.
811  Al-Bukhari na Muslim.

647. Na imepokewa kutoka kwa Abu
Hurayrah kwamba Mtume wa
Allah amesema: “Mwenye nguvu
si yule anayewabwaga wapinzani
wake, hakika mwenye nguvu ni yule
ambaye anamiliki nafsi yake
anaposhikwa na ghadhabu”811.

76 - Mlango wa Kuvumilia Maudhi

Amesema Allah Aliyetukuka: “Na
wazuiyao ghadhabu na wanaosamehe
watu; na Allah anawapenda wafanyao
ihsani”.(3:134). Na amesema
Aliyetukuka: “Na anaye subiri, na
akasamehe, hakika hayo ni katika
mambo ya kuazimiwa”. (42:43).

648. Na imepokewa kutoka kwa Abu
Hurayrah kuwa mtu mmoja
alisema: “Ewe Mjumbe wa Allah!
Hakika mimi nina jamaa wa karibu
nawaunga, wao wananikata.
Nawafanyia wema  wao wananitendea
uovu, nawafanyia upole wao
wananifanyia ujinga”. Akasema:
“Ukiwa kama unavyosema basi ni
kama unawalisha jivu la moto. Msaada
wa Allah hautaacha kuwa pamoja nawe
maadamu utadumu juu ya hilo”812.

812 Muslim.

813  Yaani aifanye Swalah kuwa fupi lakini pamoja na kutimiza nguzo za Swalah hiyo na
Sunnah zake. Isiwe mtu anaswalisha haraka sana mpaka hakuna utulivu kabisa.
814  Al-Bukhari, Muslim na Ahmad.

77 - Mlango wa Kuwa na Hasira Wakati Inapokiukwa
Hukumu ya Sheria na Kuinusuru Dini ya

 Allah Aliyetukuka

Allah Aliyetukuka amesema: “…Na
anaye vitukuza vitakatifu vya
Mwenyezi Mungu basi hayo ndiyo
kheri yake mbele ya Mola wake
Mlezi.” (22:30) “Enyi mlio amini!
Mkimnusuru Mwenyezi Mungu naye
atakunusuruni na ataithibitisha
miguu yenu…” (47:7)

649. Na imepokewa kutoka kwa Abu
Mas‘uud ‘Uqbah bin ‘Amru Al-
Badriy amesema: Mtu mmoja
alikuja kwa Mtume akasema: “Mimi
ninachelewa Swala ya Asubuhi kwa
ajili ya fulani anarefusha kisomo”.
Sijaona Mtume ameghadhibika
katika mawaidha yoyote kama
alivyokasirika siku hiyo. Akasema:
“Enyi watu! Hakika miongoni mwenu
kuna wenye kufukuza, Anaposwalisha
mmoja wenu afupishe813, kwani
nyuma yake kuna wazee, na watoto
wadogo, na wenye haja zao (shughuli
zao)”814.

650. Na imepokewa kutoka kwake
‘Aishah amesema: Alikuja
Mtume wa Allah kutoka safari
wakati ambao nilikuwa nimeangika
pazia nyembamba iliyokuwa na sura
(picha) nje ya chumba changu. Mtume
wa Allah alipoiona hiyo pazia
aliiharibu na sura zake zikabadilika, na
hapo akasema: “Ewe ‘Aishah! Watu
watakao pata adhabu kali kutoka kwa
Allah Siku ya Kiyama ni wale ambao
watakaokuwa wakitengeneza sura
kwa mfano wa viumbe vya Allah”815.

651. Na imepokewa kutoka kwake
‘Aishah kuwa Makureshi
walishughulishwa na kesi ya
mwanamke wa Makhzuum aliyeiba,
wakasema: “Nani atazungumza na
Mtume wa Allah juu ya jambo hilo?”
Wakasema: “Hakuna anayeweza
kuzungumza naye ila Usamah bin
Zayd kipenzi cha Mtume wa Al-
lah ?” Usamah akazungumza
naye, Mtume wa Allah akasema:
“Unamuombea msamaha kwa Hadd
(adhabu) miongoni mwa adhabu za
Allah? Kisha akasimama akahutubia
akasema: “Hakika waliangamia
waliokuwa kabla yenu, walikuwa
anapoiba kati yao mtukufu
wanamwacha, na anapoiba kati yao
dhaifu wanamuadhibu.

815  Al-Bukhari na Muslim.

Naapa kwa Allah! Lau Faatima bint
Muhammad angeiba basi ningekata
mkono wake”816.

652. Na imepokewa kutoka kwa Anas
kuwa Mtume aliona kohozi

kwenye Qiblah, Jambo hilo lilimkera
mpaka ikaonekana katika uso wake
akasimama akalikwangua kwa mkono
wake, Akasema: “Hakika mmoja wenu
anaposimama katika swala yake
anazungumza na Mola wake, na Mola
wake yuko baina yake na Qiblah.
Hivyo, asiteme mmoja wenu sehemu
ya Qiblah, lakini ateme kushotoni
mwake au chini ya unyayo wake”.
Kisha akashika ncha ya shuka yake
akatema ndani yake, Kisha akairudisha
baadhi yake juu ya nyingine akasema:
“Au anaweza kufanya hivi”817.

816  Al-Bukhari na Muslim.
817  Al-Bukhari na Muslim.

78 - Mlango wa Jukumu la Viongozi Kuamiliana na
 Watu kwa Upole, Kuwanasihi, Kuwahurumia,

Kukatazwa Kuwadanganya, Kuwawekea Vikwazo
Bila Kuangalia Maslahi yao, Kughafilika Nao na

Kutowatimizia Haja zao

Na amesema Allah Aliyetukuka:
“Na watwae kwa upole wanao
kufuata miongoni mwa Waumini”.
(26:215). Na amesema Aliyetukuka:
“Hakika Allah anaamrisha kufanya
uadilifu, na hisani, na kuwapa
jamaa; na anakataza uchafu, na
uovu na dhulma. Anakuwaidhini ili
mpate kukumbuka” .(16:90).

653. Na imepokewa kutoka kwa Ibn
‘Umar kwamba Mtume
amesema: “Kila mmoja wenu ni
mchunga na kila mmoja ana
majukumu (na ataulizwa) kwa
wale walioko chini yake. Amiri ni
mchunga na mwanamume ni
mchunga kwa watu wake wa
nyumbani na mke ni mchunga

katika nyumba ya mumewe na
watoto wake. Hivyo, kila mmoja
wenu ni mchunga, na ataulizwa juu
ya alichokichunga”818.

654. Na imepokewa kutoka kwa Abu
Ya‘laa Ma‘qil bin Yasaar
amesema: Nimemsikia Mtume wa
Allah akisema: “Hakuna mja
yeyote Allah anampa uchunga wa
raia wake,  akafa siku anayokufa
ameghushi raia wake, Isipokuwa Al-
lah anamharimishia Pepo”819. Katika
riwaya nyingine: “Hakuwatizama
kwa nasaha zake hatapata harufu ya
Pepo”. Katika riwaya ya Muslim:
“Hakuna Amiri anasimamia mambo
ya Waislamu, kisha hakuwafanyia
juhudi na hakuwanasihi,  Isipokuwa
hataingia pamoja nao Peponi”.

818 Al-Bukhari, Muslim na Ahmad.
819  Al-Bukhari na Muslim.



479

Riyaadhus - Swalihiin

655. Na imepokewa kutoka kwa
‘Aishah amesema: Nimemsikia
Mtume wa Allah akisema katika
nyumba yangu hii: “Ewe Mola wangu!
Mwenye kusimamia chochote katika
Ummah wangu, akawafanyia uzito.
Mfanyie uzito. Na mwenye kusimamia
chochote katika Ummah wangu,
akawahurumia, , Nawe mhurumie”820.

656. Na imepokewa kutoka kwa Abu
Hurayra kwamba Mtume wa
Allah amesema:  “Uongozi miongoni
mwa Bani Israail ulikuwa ukitekelezwa
na Manabii. Kila anapofariki Nabii,
Nabii mwengine alikuwa akichukua
mahali pake. Na hakika hakuna Nabii
baada yangu na kutakuwa baada
yangu Makhalifa ambao watakuwa
wengi”. Wakasema: “Ewe Mtume wa
Allah! Unatuamuru tufanye nini?”
Akasema: “Kuweni watiifu kwao
mmoja baada ya mwengine, kisha
wapatieni haki yao na muombeni
Allah kwa mambo yenu. Hakika Al-
lah atawauliza kwa kile walicho
chunga”821.

820  Muslim.
821 Al-Bukhari na Muslim.

657. Na imepokewa kutoka kwa
‘A’idh bin ‘Amru kwamba
alimtembelea ‘Ubaydullah bin
Ziyaad na kumwambia: “Ewe
mtoto wangu, hakika nimemsikia
Mtume wa Allah akisema: ‘Hakika
viongozi wabaya kabisa ni wale
wakali (kwa raia zao). Hivyo, kuwa
na tahadhari usiwe miongoni
mwao”.

658. Na imepokewa kutoka kwa Abu
Maryam al-Azdiy ya kwamba
alimwambia Mu‘awiyah :
Nimemsikia Mtume wa Allah
akisema: “Yeyote ambaye Allah
atamchagua kuwaongoza Waislamu
katika mambo yao na akashindwa
kutatua shida zao na kuwaondoshea
ufakiri wao, Allah hatamtimizia haja
zake (wala hatamjibu dua yake) na
kumuondoshea hali yake na ufakiri
wake Siku ya Kiyama”. Hivyo,
Mu‘awiyah alimchagua mtu
kuangalia haja za watu822.

822  Abu Dawud, At-Tirmidhy na Al-Haakim, na isnadi yake ni sahihi. Hadithi hii ina
ushahidi wa Hadithi ya Mu‘adh iliyonukuliwa na Ahmad.

79 - Mlango wa Kiongozi Muadilifu

Amesema Allah Aliyetukuka:
“Hakika Allah anaamrisha kufanya
uadilifu, na hisani”. (16:90).Na
amesema Aliyetukuka: “Na hukumuni
kwa haki. Hakika Allah anawapenda
wanao hukumu kwa haki”. (49:9).

659. Na imepokewa kutoka kwa Abu
Hurayrah kwamba Mtume 
amesema: “(Watu) saba Allah
atawafunika chini ya kivuli Chake
Siku isio na  kivuli isipokuwa kivuli
Chake: Imamu muadilifu, na kijana
ameinukia katika kumuabudu Allah,
na mtu moyo wake umefungamana
na Misikiti823, na watu wawili
wamependana kwa ajili ya Allah,
wamejumuika juu yake na
kufarikiana juu yake, na mtu
ameitwa na mwanamke mwenye
hadhi na uzuri, akasema: ‘Mimi
namwogopa Allah’, na mtu ametoa
sadaka akaificha hadi kushoto kwake
kusijue kilichotoa kulia kwake, na
mtu ambaye amemtaja Allah peke
yake na macho yake yakabubujika
machozi”824.

823 Hii ni kinaya ya kupenda kwake kuwa katika Msikiti na anakuwa na hamu ya kurudi
pindi anapotoka.
824 Al-Bukhari na Muslim.

660. Na imepokewa kutoka kwa
‘Abdillahi ‘Amru bin Al-‘Aas
amesema: Mtume wa Allah
amesema: “Hakika waadilifu
watakuwa juu ya mimbari za nuru
mbele ya Allah: Ambao wanafanya
uadilifu katika hukumu zao na  fa-
milia zao, na  waliyotawalishwa ”825.

825  Muslim, An-Nasai na Ahmad.
826  Muslim.

661. Na imepokewa kutoka kwa  ‘Awf
bin Maalik  amesema:
Nimemsikia Mtume wa Allah
akisema: “Wabora wa viongozi wenu
ni ambao mnawapenda na wao
wanawapenda, na mnawaombea na
wao wanawaombea. Na waovu wa
viongozi wenu ni   mnaowachukia na
wao wanawachukia, na ambao
mnawalaani na wao wanawalaani”.
Akasema: “Tukasema: Ewe Mtume wa
Allah! “Tujitenge nao?” Akasema: “La!
Madamu wamesimamisha Swala kati
yenu. La! Madamu wamesimamisha
Swala kati yenu”826.

662. Na imepokewa kutoka kwa
‘Iyaadh bin Himaar  amesema:
Nimemsikia Mtume wa Allah
akisema: “Watu wa Peponi ni aina
tatu: Kiongozi muadilifu mwenye
kutoa sadaka kwa uwezo wake; na
mtu mwenye kuwarehemu na
mwenye moyo laini kwa kila jamaa
yake na kwa kila Muislamu; na
mtoharifu anayejizuilia na uchafu
(asiezini) mwenye familia”827.

827  Muslim.

80 - Mlango wa Wajibu wa Kuwatii Viongozi kwa
 Mambo Yasiyo ya Maasiya na Kukatazwa

 Kuwatii katika Maasiya

Amesema Allah Aliyetukuka:
“Enyi mlioamini! Mtiini Allah, na
mtiini Mtume na wenye madaraka
katika nyinyi” .(4:59).

663. Na imepokewa kutoka kwa Ibn
‘Umar  kwamba Mtume
amesema: “Kusikia na kutii ni
wajibu kwa kila Muislamu katika
alichokipenda na alicho kichukia,
kwa muda ambao hakuamrishwa
kufanya maasi. Kama ataamrishwa
kufanya maasi basi hakuna kusikia
wala kutii”828.

828 Al-Bukhari, Muslim, Abu Dawud, At-Tirmidhy na An-Nasai.
829 Al-Bukhari na Muslim.

664. Na imepokewa tena kutoka kwa
Ibn ‘Umar kwamba amesema:
Tulipokuwa tukimbai Mtume wa
Allah juu ya kusikia na kutii
alikuwa akituambia: “Kwa mnayo
weza”829.

665. Na imepokewa tena kutoka
kwa Ibn ‘Umar amesema:
Nimemsikia Mtume wa Allah
akisema: “Mwenye kuondosha
mkono katika kutii830 atamkuta Al-
lah Siku ya Kiyama hana hoja. Na
atakaye kufa na shingoni mwake
hana bai`ah amekufa mauti ya
kijahiliya831”832. Na katika riwaya
yake nyingine: “Na atakaye kufa
naye amejitenga na Jamaa (kikundi
cha Waislamu), hakika atakufa
mauti ya ujahiliyyah”.

666. Na imepokewa kwa Anas
kwamba Mtume wa Allah

amesema: “Sikieni na mutii,
japokuwa atachaguliwa juu yenu
kama kiongozi mtumwa wa
Habeshi (Ethiopia) kana kwamba
kichwa chake kimefanana na
zabibu”833.

667. Kutoka kwa Abu Hurayrah
amesema: Mtume wa Allah

amesema: “Ni juu yako kusikia  na
kutii katika utajiri wako na umasikini
wako; na  uwe unapenda na kuchukia;
na uwe muaminifu”834.

830 Akatoka katika utiifu kwa kutomfuata Imamu katika mambo yasiyokuwa ya maasi.
831 Yaani amekufa katika ujinga na upotevu kama wanavyoaga dunia watu wajinga
kwani wao walikuwa hawaingii chini ya kumtii Amiri kwa kuona aibu.
832 Muslim.
833 Al-Bukhari.
834 Muslim na An-Nasai.

668. Toka kwa ‘Abdillahi bin ‘Amru
amesema: Tulikuwa pamoja

na Mtume wa Allah safarini,
tukashuka mahali. Katika sisi kuna
anaetengeneneza hema lake, katika
sisi kuna wanaoshindana, mwengine
anailisha mifugo yake. Mwitaji wa
Mtume wa Allah akaita: “Swala ya
jamaa”, Tukakusanyika mbele ya
Mtume wa Allah , akasema:
“Hakika hakukuwa Nabii kabla
yangu ila ilikuwa ni haki yake
kuonyesha Ummah wake kheri
anayoijua kwa ajili yao, Na
kuwaonya shari anayoijua kwa ajili
yao. Hakika Umma wenu huu afya
yake iko katika wa mwanzo wake,
Na wa mwisho wake utapata balaa
na mambo mnayo yakataa. Na
itakuja fitna moja baada ya
nyingine. Itakuja fitina Muumini
atasema: ‘Haya ni maangamivu
yangu. Kisha itatoweka,   na itakuja
fitina muumini atasema: ‘Ni haya
haya Haya”. Hivyo, anayependa
kuepushwa na Moto na kuingizwa
Peponi, Basi akutane na kifo chake
akiwa anamuamini Allah na Siku
ya Mwisho, na awaletee watu
ambao anapenda waletwe kwake.
Na mwenye kumbai Imamu kwa
kumpatia ahadi kwa mkono wake
na tunda la moyo wake, Basi amtii

835  Muslim.
836  Muslim.
837  Al-Bukhari, Muslim na At-Tirmidhy.

anavyoweza. Akija mwingine
kushindana naye, Basi ipigeni
shingo ya yule Mwingine”835.

669. Na imepokewa kutoka kwa Abu
Hunaydah Wa’il bin Hujr
ambaye amesema: Salamah bin Yaziid
Al-Ju‘fiy alimuuliza Mtume wa Allah

kwa kusema: “Ewe Nabii wa Allah!
Waonaje wakisimama juu yetu
viongozi wakitaka haki zao na kukataa
zetu, unatuamuru nini?” Mtume
alijiepusha na kujibu swali hilo. Kisha
alimuuliza mara nyengine, hapo
Mtume wa Allah akasema: “Sikieni
na mtii, hakika wao watabeba mzigo
waliojitikwa nanyi mtabeba wenu”836.

670. Na imepokewa kutoka kwa
‘Abdillahi bin Mas‘uud
kwamba Mtume wa Allah
amesema: “Kutakuwa na ubinafsi na
mambo msiyoyakubali”. Wakauliza:
“Ewe Mtume wa Allah! Unatuamuru
nini kwa yule atakaye fikiwa na
hayo?”Akawajibu: “Tekelezeni
wajibu wenu na mumuombe Allah
(Awapeni) ambalo ni haki yenu”837.

671. Na imepokewa kutoka kwa Abu
Hurayrah kwamba Mtume wa
Allah amesema: “Mwenye kunitii
mimi basi amemtii Allah na mwenye
kuniasi mimi basi amemuasi Allah. Na
mwenye kumtii amiri (kiongozi) basi
amenitii mimi na mwenye kumuasi
amiri basi ameniasi mimi”838.

672. Na imepokewa kutoka kwa Ibn
‘Abbaas kwamba Mtume wa
Allah amesema: “Mwenye kuchukia
kwa amiri wake kitu basi asubiri, kwa
sababu mwenye kutoka nje ya utawala
wa amiri shubiri moja amekufa kifo cha
kijahiliya (kikafiri)”839.

838  Al-Bukhari, Muslim na An-Nasai.
839  Al-Bukhari, Muslim na Ahmad.
840  At-Tirmidhy, na akasema ni Hadith Hasan na pia imepokewa kwa Ahmad na At-
Twayaalasi, na Isnadi yake ni Hasan.

673. Na imepokewa kutoka kwa Abu
Bakrah ambaye amesema:
Nimemsikia Mtume wa Allah
akisema: “Yeyote mwenye kumtweza
kiongozi Allah atamtweza”840.

81 - Mlango wa Kukatazwa Kuomba Uongozi na
Kuchagua Kuacha

Amesema Allah aliyetukuka:
“Hayo ndiyo makazi ya Akhera,
tumewafanyia wale wasiotaka
kujitukuza duniani wala ufisadi.
Na mwisho mwema ni wa wacha
Mungu”. (28:83).

674. Na imepokewa kutoka kwa Abu
Sa‘iid ‘Abdir-Rahmaan bin Samurah

amesema: Aliniambia mimi
Mtume wa Allah : “Ewe ‘Abdir-
Rahmaan bin Samurah! Usiombe
uongozi, hakika kama utapewa bila
kuuomba utasaidiwa juu yake, na
ukipewa kwa kuuomba utatelekezwa
nao, na ukiapa juu ya yamini na ukaona
vinginevyo ni bora basi lete ambalo ni
kheri na toa kafara la yamini yako”841

841  Al-Bukhari, Muslim, Abu Dawud, At-Tirmidhy, An-Nasai na Ahmad.

675. Toka kwa Abu Dharr amesema:
Mtume wa Allah aliniambia: “Ewe
Aba Dharr! Hakika mimi nakuona
udhaifu, Hakika mimi nakupendelea
nipendelealo nafsi yangu. Usitake
uongozi hata kuongoza watu wawili
wala usisimamie mali ya yatima”842.

676. Toka kwake Abu Dharr
amesema:, Nilisema: Ewe Mtume
wa Allah : Kwa nini hunipi
uongozi?. Akanipiga kofi kwa
mkono wake mabega yangu, kisha
akasema: “Ewe Abu Dharr! Hakika
wewe ni dhaifu, na hiyo ni amana,
nao Siku ya Kiyama ni hizaya na
majuto, ila mwenye kuuchukua
kwa haki yake, na akatekeleza
yanayo pasa ndani yake”843.

677. Na imepokewa kutoka kwa Abu
Hurayra kwamba Mtume wa
Allah amesema: “Hakika nyinyi
mutakuwa munapupia uongozi na
utakuwa juu yenu Siku ya Kiyama ni
majuto”844.

842  Muslim.
843  Muslim.
844  Al-Bukhari, An-Nasai na Ahmad.

82 - Mlango wa Kuhimizwa Viongozi, Maqadhi na
Wengineo Kuchagua Washauri na Mawaziri

Wazuri na Wema na Kuonywa Kuwa na
 Marafiki Wabaya na Kuwakubali

Amesema Allah Aliyetukuka:
“Siku hiyo marafiki watakuwa ni
maadui, wao kwa wao, isipokuwa
wacha Mngu” (43:67).

678. Kutoka kwa Abu Sa‘iid na Abu
Hurayrah kuwa Mtume wa
Allah amesema: “Allah hakumtuma
Nabii yeyote wala hakumchagua
Khalifa isipokuwa walikuwa na
washauri wawili, mmoja alikuwa
akimuamrisha mema na akimhimiza
kwayo na mwengine akimuamrisha
shari na kumhimiza kwayo. Na mtu
asiyekuwa na hatia ni yule
anayehifadhiwa na Allah kutofanya
madhambi”845.

845  Al-Bukhari na An-Nasai.

679. Na imepokewa kutoka kwa
‘Aishah kuwa Mtume wa
Allah amesema: “Allah
anapomtakia kheri kiongozi,
anamjalia yeye waziri mkweli
(mzuri) ambaye anamkumbusha
anaposahau na anapokumbuka
basi humsaidia. Na anapomtakia
kinyume na hilo (yaani shari),
anamjaalia waziri mbaya ambaye
hamkumbushi anaposahau na
anapokumbuka basi hamsaidii”846.

846  Abu Dawud, na Isnadi yake ni Jayd (nzuri) kwa sharti ya Muslim. Pia imepokewa na
An-Nasai na Isnadi yake ni Sahihi.

83 - Mlango wa Kukatazwa Kumpatia Uongozi na
 Ukadhi na Nyadhifa Nyinginezo za Uongozi kwa

Mwenye Kuomba Ama Kupupia

680. Imepokewa kutoka kwa Abu
Musa Al-Ash‘ariy amesema:
Nilienda kwa Mtume nikiwa na
watu wawili katika watoto wa ami
zangu. Akasema mmoja wao: “Ewe
Mtume wa Allah! Tupe uongozi kwa
baadhi ya aliyokutawalisha Allah
Aliyetukuka”. Mwingine akasema
mfano wake, Akasema: “Wallahi, Sisi
hatumpi kazi yeyote anayeomba au
yeyoye mwenye kuonyesha dalili ya
kupupia”847.

847  Al-Bukhari, Muslim na An-Nasai.

Kitabu cha Adabu
83 - Mlango wa Haya na Fadhila Zake na Kuhimizwa

Kuwa na Maadili Hayo

681. Na imepokewa kutoka kwa Ibn
‘Umar kuwa Mtume wa
Allah alipita kwa mtu fulani
miongoni mwa Answar, naye
alikuwa anamuonya ndugu yake
katika haya. Mtume wa Allah
akasema: “Mwache kwani kuwa na
haya ni katika Imani”848. Na katika
riwaya ya Muslim: “Haya yote ni
kheri”.

682. Na imepokewa kutoka kwa
‘Imraan bin Huswayn 
kwamba Mtume wa Allah
amesema: “Haya haileti isipokuwa
kheri”849. Katika riwaya ya Muslim:
“Haya ni kheri yote” au amesema:
“Haya yote ni kheri”

848  Al-Bukhari, Muslim, At-Tirmidhy, Abu Dawud, An-Nasai na Maalik.
849  Al-Bukhari, Muslim na Abu Dawud.

683. Na imepokewa kutoka  kwa Abu
Hurayrah kwamba Mtume wa
Allah amesema: “Imani ina
sehemu zaidi ya sabiini au zaidi ya
sehemu sitini. Iliyo bora ni kauli ya
Laa ilaaha Illa Llahu (Hapana
anayepasa kuabudiwa kwa haki
isipokuwa Allah) na ya chini kabisa
ni kuondosha chenye kuudhi njiani.
Na kuwa na haya ni sehemu ya
Imani”850.

684. Na imepokewa kutoka kwa
Abu Saiid Al-Khudhry
amesema: Mtume wa Allah
alikua ni mtu mwenye haya sana
kuliko mwanamwari chumbani
kwake, akiona kitu anachokickukia
tunajua kupitia usoni mwake”851.

850  Al-Bukhari na Muslim.
851  Al-Bukhari na Muslim.

85 - Mlango wa Kuhifadhi Siri

Amesema Allah Aliyetukuka: “Na
timizeni ahadi. Kwa hakika ahadi
itasailiwa” .(17:34).

685. Na imepokewa kutoka kwa Abu
Sa‘iid al-Khudriy kwamba
Mtume wa Allah amesema: “Hakika
watu waovu kabisa kwa daraja mbele
ya Allah Siku ya Kiyama ni  mtu
aliyejamiiana na mkewe na mke
aliyestarehe na mumewe kisha mmoja
wao akatangaza siri hiyo852”853.

686. Na imepokewa kutoka kwa
‘Abdillahi bin ‘Umar ya
kwamba pindi Hafswah bint ‘Umar

alipoachwa mjane854 (kufa
mumewe), ‘Umar alikutana
na ‘Uthman bin ‘Affaan na
kumwambia: “Ukitaka nitakuoza
binti yangu, Hafswah”. Akasema:

852 Yaani kutaja kinaganaga yale yaliyotokea katika starehe na kabla ya kitendo hicho
katika vitangulizi na jambo hilo ni katika madhambi makubwa.
853  Muslim.
854  Mumewe alikuwa ni Khunays bin Hudhaafah As-Sahmiy nduguye ‘Abdillahi bin
Hudhaafah . Mumewe alikuwa Sahaba ambaye aliaga dunia Madinah baada ya
kupata jeraha katika Vita vya Uhud.

“Nitaangalia jambo hilo”. Akakaa kwa
siku kadhaa, kisha akakutana na ‘Umar
na kumwambia: “Nimefikiria juu ya
mas-ala hayo na naona kuwa sitaowa
hivi karibuni”. Baada ya hapo
nilikutana na Abubakr ,
nikasema: “Ukitaka nitakuoza Hafswah
bint ‘Umar”. Abubakar alikaa kimya na
wala hakunijibu chochote. Jambo hili
liliniuma zaidi kuliko jawabu la
‘Uthman. Nilikaa kwa siku chache mara
Mtume akaleta posa na mimi
nikamuozesha. Akakutana nami
Abubakar, ambaye aliniambia:
“Huenda ukawa hukufurahi wakati
ulipotaka nimuoe Hafswah, nami
sikukujibu lolote”. Nikasema: “Ndio”.
Akasema: “Hakika hakuna kilicho
nizuilia mimi kukubali hilo ila nilijua
ya kwamba Mtume alikuwa tayari
amemtaja (kwa nia ya kumuoa). Na
sikuweza kutoa siri ya Mtume wa
Allah na lau Mtume asingemuoa
basi mimi ningekubali maombi yako
hayo”855.

855  Al-Bukhari.

687. Na imepokewa kutoka  kwake
‘Aishah amesema: Sote wake
wa Mtume tuko naye wakati mmoja
mara akaja Faatwimah. Utembeaji
wake ulikuwa kama ule wa Mtume wa
Allah . Alipomuona alimkaribisha
kwa kumwambia: “Karibu, binti
yangu”. Kisha akamkalisha upande
wake wa kulia au wa kushoto kisha
kumnong’oneza kitu ambacho
kilimliza sana. Alipomuona na huzuni
kubwa, alimnong’oneza mara ya pili,
naye akacheka. Nikamuliza: “Mtume
wa Allah amewapuuza wakeze
wote na kuzungumza nawe kwa siri,
kisha wewe ukalia”. Alipoondoka
Mtume wa Allah nilimuuliza:
“Mtume wa Allah amekuambia
nini?” Akasema: “Siwezi kutoa siri ya
Mtume wa Allah ”. Alipoaga dunia
Mtume wa Allah nilimuuliza:
“Nakuomba kwa jina la Allah kwa ile
haki niliyo nayo juu yako, uniambie ni
jambo gani alilokuambia Mtume wa
Allah?” Akasema: “Ama sasa naweza
kukuambia. Hakika pale aliponino
ng’oneza mara ya kwanza alinipasha
habari kuwa: ‘Jibril alikuwa kila mwaka
akimsomea na kisha akimsikiliza
Qur’ani mara moja au mara mbili. na
ama sasa anafanya hivyo mara mbili.

Na hakika mimi naona kuwa wakati
wangu umefika. Hivyo, mche Allah na
usubiri, kwani hakika mimi ni
mtangulizi mwema kwako. Nililia kilio
changu ulivyoona. Alipoona  huzuni
yangu, alininong’oneza mara ya pili
akasema: ‘Ewe Faatwimah! Huridhiki
kuwa wewe bibi wa Ummah huu?’
Nikacheka kicheko changu ulivyoona
”856.

856  Al-Bukhari na Muslim, na hii ni lafdhi ya Muslim.
857 Muslim, na Al-Bukhari amenukuu baadhi yake kwa muhtasari.

688. Na imepokewa kutoka kwa
Thaabit kutoka kwa Anas
amesema: Alinijia Mtume wa Allah

nikiwa ninacheza na watoto,
Alitusalimia akanituma haja, hivyo
nikachelewa kwa mamangu.
Nilipofika nyumbani, akaniuliza:
“Nini kimekuchelewesha?” Nikasema:
“Mtume wa Allah  alinituma haja”.
Akasema: “Ni haja gani? ” Nikasema:
“Hiyo ni  s ir i” .  Akaniambia:
“Usimwambie yoyote siri ya Mtume
wa Allah ”. Akasema Anas :
“Naapa kwa Allah! Lau ningekuwa
ni mwenye kufichua siri hiyo kwa
yeyote basi ningekueleza wewe, ewe
Thaabit”857

86 - Mlango wa Kutekeleza Ahadi

Amesema Allah Aliyetukuka: “Na
timizeni ahadi. Kwa hakika ahadi
itasailiwa”. (17:34). Na amesema
Aliyetukuka: “Na timizeni ahadi ya
Mwenyezi Mungu mnapoahidi” .(16:
91). Na amesema Aliyetukuka: “Enyi
mlioamini! Timizeni ahadi”. (5:1).Na
amesema Aliyetukuka: “Enyi mlio
amini! Kwa nini mnasema msiyo
yatenda? Yanachukiza vikubwa mno
kwa Mwenyezi Mungu kuwa
mnasema msiyoyatenda”. (61:2–3).

689. Na imepokewa kutoka kwa
Abu Hurayrah Mtume wa
Allah amesema: “Alama za
mnafiki ni tatu: Anapozungumza
anasema uwongo; na anapoahidi
huvunja ahadi; na anapoaminiwa
hufanya hiyana”858.

858  Al-Bukhari na Muslim.


